
Osiyo futbol 
konfederatsiyasi bilan 

samarali Hamkorlik yanada 
rivojlantiriladi

O‘zbekiston — Xitoy O‘rtasidagi 
strategik sheriklik munosabatlari 
Har tomonlama mustaHkamlanadi

BIRDAMLIK VA ISHONCH – 
BARQAROR TARAQQIYOT OMILI

Bugun Markaziy Osiyo nafaqat jugʻrofiy jihatdan, balki iqtisodiy, 
transport-logistika, energetika, texnologik va gumanitar nuqtai nazardan 
ham tobora yaxlit hamkorlik makoniga aylanib bormoqda. Keyingi yillarda 
mintaqa davlatlari oʻrtasida oʻzaro ishonch va yaxshi qoʻshnichilik muhiti 
mustahkamlanishi bu jarayonga yangi mazmun berdi.

Ayniqsa, Markaziy Osiyo davlatlari 
rahbarlari Maslahat uchrashuvlari soʻnggi 
yillarda oʻzaro ishonch va ochiq muloqotning 
samarali platformasiga aylandi. Ushbu 
format murakkab institutsional tuzilmalarni 
yaratishdan koʻra, mustaqil va suveren 
davlatlarning oʻzaro hurmat, ishonch va 
pragmatizm asosida amaliy hamkorligiga 
tayanadi.

Prezidentimizning Markaziy Osiyo 
davlatlari va Ozarbayjon rahbarlarining 

sakkizinchi Maslahat uchrashuvidagi nutqi 
mintaqaviy hamkorlikni yangi bosqichga olib 
chiqish, oʻzaro manfaatli sheriklikni yanada 
mustahkamlashga qaratilgan muhim siyosiy 
va strategik dastur sifatida alohida ahamiyat 
kasb etadi. Ayniqsa, davlatimiz rahbarining 
Maslahat uchrashuvlari faoliyatini tartibga 
soluvchi normativ-huquqiy bazani tako
millashtirish tashabbusi eʼtiborga loyiq.

Shu yil 6-oktabr kuni 
BMTning Oziq-ovqat va 
qishloq xoʻjaligi tashkiloti 
Bosh direktori Syuy Dunyuy 
Prezidentimizga FAOning eng 
yuksak mukofoti — 
“Agricola” medalini topshirdi. 
Bu voqeani navbatdagi 
xalqaro mukofot sifatida qabul 
qilish masalaning mazmunini 
toraytirib qoʻyadi. 1977-yili 
taʼsis etilgan ushbu medal 
ochlikka barham berish, 
oziq-ovqat xavfsizligini 
mustahkamlash va qishloq 
taraqqiyotiga amaliy hissa 
qoʻshgan davlat hamda jamoat 
arboblariga beriladi.

Turli yillarda ushbu yuksak mukofot 
jahonning taniqli davlat arboblariga 
topshirilgan. Uning soʻnggi yillardagi 
sohiblari qatorida Hindiston Bosh vaziri 
Narendra Modi, Misr Prezidenti Abdulfattoh 
as-Sisi va Iordaniya podshosi Abdulla II bor. 
Ularning har biri oziq-ovqat xavfsizligini 
mustahkamlash, agrooziq-ovqat tizimlarini 
yangilash, fermerlar farovonligini oshirish 
hamda mintaqaviy va xalqaro hamkorlikni 
rivojlantirishga qoʻshgan hissasi uchun ushbu 
eʼtirofga sazovor boʻlgan.

Medalning old tomonida taqdirlangan 
shaxsning nomi va qiyofasi, orqa tomonida 
esa hayotiy tamoyili aks etadi. Shuningdek, 
medalga “Bor kuch-gʻayratimiz, bilim va 
salohiyatimizni xalqimizning baxt-saodati 
yoʻlida bagʻishlash ulkan sharafdir” degan 
soʻzlar bitilgan. Bu ibora soʻnggi yillarda 

Agrotarmoq

Davomi 3-betda

XALQARO E’TIROF 
VA ZAMONAVIY YONDASHUV

Mamlakatimizning mazkur nufuzli sport 
tashkiloti bilan samarali hamkorligini yanada 
rivojlantirish masalalari koʻrib chiqildi.

Shayx Salmon bin Ibrohim Al Xalifa 
yurtimizda havaskor va professional futbolni 
qoʻllab-quvvatlash, zamonaviy infratuzilma 
va oʻqitish bazasini barpo etish borasida 
amalga oshirilayotgan keng koʻlamli ishlarni 
yuqori baholadi.

Futbol akademiyalarini birgalikda 
rivojlantirish hamda “Har bir mahallada 
futbol maydonchasi” dasturi doirasida 

Oʻzbekiston Respublikasi Prezidenti 
Shavkat Mirziyoyev Osiyo futbol konfederatsiyasi 

prezidenti Shayx Salmon bin Ibrohim 
Al Xalifani qabul qildi.

yoshlarni futbolga keng jalb etishga 
qaratilgan loyihalarni ilgari surish muhimligi 
taʼkidlandi.

Yirik futbol tadbirlari, jumladan, ayollar 
va oʻsmirlar oʻrtasidagi chempionatlarni 
tashkil etish va oʻtkazish, sportchilar 
hamda murabbiylar tarkibini tayyorlashda 
uslubiy yordam koʻrsatish, isteʼdodli 
futbolchilarni saralash kabi yoʻnalishlarda 
amaliy hamkorlikni kengaytirishga kelishib 
olindi.

OʻzA

Uchrashuv avvalida yuqori martabali 
mehmon davlatimiz rahbariga Xitoy Xalq 
Respublikasi Raisi Si Szinpinning samimiy 
salomi va eng ezgu tilaklarini yetkazdi.

Ikki mamlakat oʻrtasidagi yangi 
davrning barcha sharoitlarida har 
tomonlama strategik sheriklik 

Oʻzbekiston Respublikasi Prezidenti Shavkat Mirziyoyev 17-oktabr kuni Xitoy Xalq Respublikasi 
Davlat kengashi Bosh vaziri Li Syan boshchiligidagi delegatsiyani qabul qildi.

munosabatlarini yanada mustahkamlash 
masalalari koʻrib chiqildi.

Oʻzbekiston va Xitoy yetakchilarining 
joriy yil avgust oyida Bishkek shahrida boʻlib 
oʻtgan uchrashuvida erishilgan kelishuvlarni 
amalga oshirish masalalariga alohida eʼtibor 
qaratildi.

Parlamentlar, hukumatlar, tashqi siyosiy 
va sohaviy idoralar, hududlar hamda 
ishbilarmon doiralar darajasida faol aloqalar 
yoʻlga qoʻyilgani mamnuniyat bilan qayd 
etildi.

Oʻzbekistonning “uch yovuz kuch”ga 
qarshi kurashish va “Yagona Xitoy” siyosati 

borasidagi pozitsiyasi oʻzgarmas ekani 
tasdiqlandi.

Tovar ayirboshlash hajmi barqaror oʻsib 
bormoqda. Qatʼiy kelishuvlarga asoslangan 
loyihalar portfeli qariyb 60 milliard dollarga 
yetdi, 6 mingdan ziyod qoʻshma korxona 
tashkil etildi. Xitoylik sayyohlar soni ortib 
bormoqda. Kambagʻallikni qisqartirish 
sohasida tajriba almashish faol davom 
etmoqda.

“Yashil” energetika, kimyo sanoati, geo
logiya, avtomobilsozlik, metallurgiya, qishloq 
xoʻjaligi, infratuzilmani modernizatsiya 
qilish, tinch atom, raqamli texnologiyalar, 
sunʼiy intellekt, uskuna ishlab chiqarish 
va robototexnika sohalarida hamkorlikni 
kengaytirish muhimligi taʼkidlandi.

“Xitoy — Qirgʻiziston — Oʻzbekiston” 
strategik temir yoʻli qurilishi jadal surʼatlarda 
davom etmoqda. Uning ishga tushirilishi 
mintaqada savdoni rivojlantirish va transport 
jihatidan bogʻliqlikni mustahkamlashga 
yanada kuchli surʼat bagʻishlashi taʼkidlandi.

Muzokara chogʻida turizm, madaniyat 
va taʼlim sohalaridagi almashinuvlarni 
kengaytirish masalalariga alohida urgʻu 
berildi. Bu boradagi hamkorlik koʻlamini 
yanada kengaytirish maqsadida ikki mamlakat 
shaharlari oʻrtasidagi aviaqatnovlar sonini 
koʻpaytirish rejalari muhokama qilindi.

Yaqin kunlarda Xitoyda Oʻzbekiston 
madaniyati kunlari oʻtkaziladi, ikki mamlakat 
hududida madaniyat markazlari ochiladi.

Tomonlar SHHT, “Markaziy Osiyo —
Xitoy” formati va boshqa tuzilmalar doi
rasidagi hamkorlikning dolzarb masalalarini 
ham koʻrib chiqdilar.

OʻzA

XAVFSIZLIK VA HAMKORLIK –
HAYOTIY ZARURAT

Tinchlikning qadrini uni yoʻqotish xavfi tugʻilganda, ishonchning ahamiyatini 
esa u susayganda chuqurroq anglaymiz. Bugun bir hududdagi toʻqnashuv 
global bozorda oziq-ovqat va energiya narxlarini oshirib, uzoq-yaqindagi 
millionlab insonlarning kundalik turmush tarziga toʻgʻridan toʻgʻri taʼsir 
koʻrsatayotganiga guvoh boʻlmoqdamiz.

Shu bois, xavfsizlikni faqat davlat 
chegaralarini himoya qilish yoki harbiy 
tahdidlarni bartaraf etish bilan bogʻlab 
boʻlmaydi. U, avvalo, insonlarning 
osoyishta yashashi, erkin mehnat qilishi, 
farzandlariga sifatli taʼlim berishi kabi zarur 
sharoitlarni qamrab oladi. Ozarbayjonda 
boʻlib oʻtgan Osiyoda hamkorlik va 
ishonch choralari boʻyicha kengashning 
yettinchi sammitida Prezidentimiz ilgari 
surgan tashabbuslar ana shu hayotiy 
ehtiyojlar bilan uygʻunligi jihatidan alohida 
ahamiyatga ega.

Osiyo — ulkan iqtisodiy salohiyat, 
boy madaniy meros va katta intellektual 
imkoniyatlarga ega qitʼa. Biroq bugun 
kuchayayotgan geosiyosiy raqobat, qurolli 
ziddiyatlar, global suv tanqisligi, iqlim inqirozi 
va raqamli tafovutlar ushbu salohiyatni 
roʻyobga chiqarish yoʻlida jiddiy sinovlarni 
yuzaga keltirmoqda. Mintaqaning bir 

nuqtasidagi beqarorlik boshqa hududlardagi 
iqtisodiy rivojlanish surʼatiga ham bevosita 
daxl qiladi. Shu bois, bugun davlatlar 
zimmasiga tinchlikni mustahkamlash, 
tahdidlarni bartaraf etish va xalqlarning 
osoyishta hayotini taʼminlaydigan sheriklik 
munosabatlarini shakllantirish masʼuliyati 
tushmoqda. Davlatimiz rahbarining nutqidagi 
asosiy gʻoya ham shunda namoyon boʻladi: 
murakkab muammolarni muloqot, oʻzaro 
hurmat va birgalikdagi amaliy harakatlar 
orqali hal etish mumkin.

Har qanday nizoning eng ogʻir asorati, 
avvalo, oddiy insonlar taqdirida aks etadi. 
Vayron boʻlgan shaharlarni qayta tiklash, 
izdan chiqqan iqtisodiyotni sogʻlomlashtirish 
mumkindir, ammo xalqlar oʻrtasidagi nizoni 
tiklash uchun baʼzan oʻnlab yillar ham 
kamlik qiladi.

agrar sohadagi islohotlarning mazmuniga 
juda mos keladi. Chunki yer, suv, ilm va 
davlat boshqaruvidagi har bir oʻzgarish oxir-
oqibat odamning dasturxoni, daromadi va 
ertangi kunga ishonchida koʻrinishi kerak.

Eʼtirofning asosi

FAO Bosh direktori Syuy Dunyuy medalni 
shaxsan topshirar ekan, Prezidentimiz bilan 
bir stol atrofida kechgan ochiq muloqotda “Siz 
haqiqiy yetakchisiz, jahon yetakchisisiz 
va eng muhimi, tinchlikparvarsiz”, deya 
taʼkidladi.

U FAOning maxsus tahlil guruhi 
Oʻzbekiston rahbarining faoliyati, 
islohotlari va ularning natijalarini uzoq 
vaqt oʻrganib, shundan keyingina ushbu 
xulosaga kelganini aytdi. Demak, qaror bir 
kunlik taassurot yoki marosim munosabati 
natijasi emas. U uzoq muddatli kuzatuv, 
taqqoslash va aniq natijalarga tayangan 
xalqaro bahodir.

Muloqot chogʻida Prezidentimiz qishloq 
xoʻjaligining asosiy mezoni bozor ekanini 
taʼkidladi. Oziq-ovqat mahsulotlarining 
bozordagi narxi aholi turmushiga va 
inflyatsiya darajasiga bevosita taʼsir qiladi.

Davlatimiz rahbari taʼbiri bilan aytganda, 
inflyatsiya boylardan koʻra kam taʼminlangan 
aholi yelkasiga ogʻir tushadigan katta 
bosimdir. Shuning uchun bu masala kun 
tartibining ustuvor vazifasi ekanini alohida 
taʼkidlar ekan, Prezidentimiz har tong ishni 
bozorlardagi oziq-ovqat narxini tekshirishdan 
boshlashini aytdi. Bosh vazir boʻlib ishlagan 
davrida ham shu tartibga amal qilgan va 
xalq uchun yetarli oziq-ovqat yetishtirishni 
ustuvor vazifa deb bilgan.

Prezidentimiz nutqida ilgari surilgan tashabbuslarning asosiy ahamiyati mintaqa 
mamlakatlarining iqtisodiy salohiyatini birlashtirib, oʻzaro manfaatli hamkorlik 

orqali umumiy taraqqiyotga erishishdan iborat. Bu esa Oʻzbekiston uchun ham yangi 
imkoniyatlar degani.

2026-yil 18-oktabr, 216-son

Munosabat

Sevara UBAYDULLAYEVA, 
Oliy Majlis Qonunchilik 

palatasi deputati

Boshlanishi 1-betda

Boshlanishi 1-betda

Tinchlik osoyishta xonadonlar, xavotirsiz bolalik va ertangi 
kunga umid bilan boqadigan avlod demakdir. Global 
taraqqiyot esa mana shu umidlarni mustahkamlaydigan 
yangi imkoniyatlar, bilim va yaratuvchan mehnat orqali 
yuzaga keladi. Davlatimiz rahbari Ozarbayjondagi 
sammitda ilgari surgan tashabbuslar Osiyo davlatlarini 
umumiy muammolarga birgalikda yechim izlashga, siyosiy 
muloqotni amaliy natijalar bilan boyitishga chorlaydi.

Bu, avvalo, erishilgan kelishuvlar 
barqarorligini taʼminlaydi. Yaʼni hamkorlik 
uchrashuvlar doirasida qolib ketmay, 
vazirliklar, idoralar, hududlar va biznes 
subyektlari ishtirokida izchil davom ettiriladi. 
Eng muhimi, bunda hujjatlar soni emas, 
ularning ijrosi va natijadorligi ustuvor vazifa 
sifatida belgilanmoqda.

Davlatimiz rahbari tomonidan ilgari 
surilgan eng muhim gʻoyalardan yana 
biri mintaqa mamlakatlarining iqtisodiy 
imkoniyatlarini yagona ishlab chiqarish 
zanjirlariga birlashtirishdir. Zamonaviy 
iqtisodiyotda mamlakatlarning ustunligi 
koʻp jihatdan qiymat zanjirlarida qay 
darajada ishtirok etayotgani bilan 
belgilanadi. Shu maʼnoda, taklif etilgan 
“Olti iqtisodiyot — bitta mahsulot” 
formulasi juda muhim iqtisodiy ahamiyatga 
ega. Bir davlat xomashyo, ikkinchisi 
butlovchi qismlar, uchinchisi texnologiya, 
toʻrtinchisi logistika, yana biri tayyor 
mahsulot ishlab chiqarishda ishtirok etishi 
mumkin. Natijada bir necha mamlakat 

korxonalari yagona texnologik zanjirning 
uzviy boʻgʻiniga aylanadi.

Buning afzalligi shundaki, ishlab 
chiqarish hajmi oshadi, yangi korxonalar va 
ish oʻrinlari yaratiladi, eksport geografiyasi 
kengayib, mahalliylashtirish darajasi 
ortadi va mintaqaning global bozordagi 
raqobatbardoshligi kuchayadi.

2035-yilgacha moʻljallangan Savdo-
iqtisodiy hamkorlik boʻyicha keng qamrovli 
mintaqaviy dastur ham aynan shu maqsadga 
xizmat qiladi. Ushbu hujjat savdo toʻsiqlarini 
bosqichma-bosqich bartaraf etish, sanoat 
kooperatsiyasini kengaytirish va qoʻshma 
investitsiya loyihalarini kengaytirish uchun 
amaliy vositaga aylanadi.

Shuningdek, qoʻshma investitsiya 
loyihalarini moliyaviy-texnik qoʻllab-
quvvatlash boʻyicha maxsus platforma 
yaratilishi muhim ahamiyatga ega. Chunki 

yirik loyihalar faqat kapital emas, balki puxta 
ekspertiza, texnik tayyorgarlik va samarali 
moliyaviy mexanizmlarni ham talab qiladi.

Markaziy Osiyoning geografik joylashuvi 
uni Yevroosiyodagi muhim transport-
logistika markazlaridan biriga aylantirish 
uchun ulkan imkoniyat yaratadi. Biroq 
uning uchun faqat avtomobil va temir yoʻllar 
qurishning oʻzi kifoya emas.

Muhimi, ularni yagona tizim sifatida 
ishlaydigan transport-logistika tarmogʻiga 
birlashtirish. Shu bois, transport infratuzilmasi 
bilan bir qatorda yangi yoʻlaklar boʻylab 
ishlab chiqarish, logistika, xizmat koʻrsatish 
obyektlari va sanoat zonalarini tashkil etish 
gʻoyasi, ayniqsa, muhimdir.

Bunday yondashuv transport yoʻlini oddiy 
tranzit infratuzilmasidan iqtisodiy oʻsish 
koridoriga aylantiradi. Bu esa Oʻzbekiston 

Shu sababli bugun xalqaro hamjamiyatda 
kelishmovchiliklarni inqiroz darajasiga 
uzaytirmay, muzokaralar stoli atrofida 
hal etish madaniyatiga ehtiyoj har 
qachongidan yuqori. Hatto eng murakkab 
siyosiy vaziyatlarda ham xalqaro huquq va 
tomonlarning qonuniy manfaatlarini hurmat 
qilish vaziyatdan chiqishning yagona oqilona 
yoʻli boʻlib qolmoqda.

Prezidentimiz taklif 
etgan Osiyoda ishonch 
infratuzilmasini 
shakllantirish konsepsiyasi 
ana shu maqsadga xizmat 
qiladi. Ishonch birgina 
yaxshi niyat bilan qaror 
topmaydi. U vaʼdalarga 
vafo qilish, kelishuvlarni 
bajarish, sheriklar 
manfaatini inobatga olish 
va ochiq muloqotni saqlash 
orqali mustahkamlanadi. 
Davlatlar oʻrtasida 
barqaror aloqalar 
shakllansa, siyosiy 
tushunmovchiliklarning 
keskinlashish ehtimoli 
kamayadi, umumiy 
muammolarga yechim 
topish osonlashadi. 
Shu maʼnoda, ishonch 
infratuzilmasi uzoq 
muddatli hamkorlikni 
rivojlantirishga qaratilgan 
muhim mexanizmdir.

Transport, energetika, savdo, raqamli 
aloqalar va madaniy-gumanitar aloqalarning 
mazkur konsepsiyadan mustahkam 
oʻrin olgani teran mantiqqa asoslanadi. 
Munosabatlardagi oʻzaro ishonchning asl 
qiymati, eng avvalo, amaliy natijalarda 
koʻrinadi. Masalan, transport yoʻlaklari 
ravon boʻlganda mahsulot bozorga tezroq 
yetib boradi. Chegaralardagi toʻsiqlarning 
kamayishi tadbirkor xarajatini qisqartiradi. 
Shuningdek, energetika sohasidagi kelishuvlar 
taʼminot barqarorligini kafolatlasa, savdo 
aloqalarining kengayishi yangi korxonalar va 
ish oʻrinlari paydo boʻlishiga turtki beradi. 
Natijada hamkorlik shunchaki quruq iqtisodiy 

koʻrsatkichlar doirasida cheklanib qolmay, 
oddiy odamlarning daromadi va turmushi 
sifatida ham yaqqol namoyon boʻladi.

Aynan shu iqtisodiy zanjir sababli 
Oʻzbekiston uchun mintaqaviy aloqalarni 
mustahkamlash hayotiy ahamiyat kasb 
etmoqda. Mamlakatimizning eksport 
salohiyati, tashqi bozorlarga chiqishi va 
investitsiya jalb qilishi toʻgʻridan toʻgʻri 
transport kommunikatsiyalarining ishonch
liligiga bogʻliq. Mahsulotni manzilga 
oʻz vaqtida yetkazish, bojxona va savdo 
jarayonlarini yengillashtirish hamda 
hamkorlar bilan uzoq muddatli bitimlar 
tuzish mahalliy ishlab chiqaruvchilar uchun 
yangi ufqlarni ochadi. Bunday yondashuv 
sanoatni kengaytirish, milliy mahsulotlar 
raqobatbardoshligini oshirish va aholi 
bandligini taʼminlash imkonini beradi. 
Qoʻshni davlatlar bilan shakllantirilgan 
barqaror munosabatlar iqtisodiyot uchun 
xotirjam muhit yaratadi. Bu orqali 
mintaqaviy sheriklik shunchaki tashqi siyosiy 
yoʻnalish boʻlib qolmay, mamlakat ichki 
rivojlanishining muhim drayveriga aylanadi.

Endi anʼanaviy savdo yoʻllari raqamli 
makonga ham koʻchmoqda. Shu nuqtai 
nazardan, sammitda texnologik ishonch va 
sunʼiy intellektdan masʼuliyatli foydalanish 
masalasiga alohida eʼtibor qaratilgani 
zamon talablariga toʻliq mos keladi. Ushbu 
texnologiya taʼlim, tibbiyot, qishloq 
xoʻjaligi, sanoat va davlat boshqaruvida 
misli koʻrilmagan qulayliklar yaratmoqda. 
U mehnat unumdorligini kuchaytirishi, 
xizmatlar sifatini tubdan yaxshilashi va 
murakkab vazifalarni soniyalarda hal etishga 
koʻmaklashishi kuzatilmoqda. Biroq shaxsiy 
maʼlumotlarni himoya qilish, axborot 
xavfsizligini taʼminlash va raqamli olamdan 
adolatli foydalanish masalalari bugunning 
jiddiy muammosi sifatida kun tartibiga 
chiqmoqda. Raqamli infratuzilma va malakali 
kadrlar yetishmasligi ayrim mamlakatlarni 
global imkoniyatlardan uzib qoʻyish xavfini 
tugʻdiradi.

Mana shu texnologik uzilish va xavf-
xatarlarning oldini olish maqsadida 
davlatimiz rahbari ilgari surgan Sunʼiy 
intellektdan masʼuliyat bilan foydalanish 
boʻyicha Osiyo tashabbusi dolzarb ahamiyat 
kasb etmoqda. Bu borada ekspertlar 
platformasini tashkil etish davlatlarga 

tajriba almashish, umumiy tavsiyalar ishlab 
chiqish va xavflarni kamaytirishda kuchlarni 
birlashtirish imkonini beradi. Shunga 
qaramay, faqat texnologiyaning mavjudligi 
jamiyat yuksalishini toʻliq taʼminlay 
olmaydi. Buning uchun odamlarning raqamli 
savodxonligini oshirish va ularni oʻzgarib 
borayotgan mehnat bozoriga moslashtirish 
talab etiladi. Har qanday texnologik 
yangilanishning chinakam qiymati ushbu 
tizimning inson hayotini yengillatishi, 
ijtimoiy sohalar imkoniyatlarini kengaytirishi 
hamda yangi istiqbolli ish oʻrinlari ochishi 
bilan belgilanadi.

Osiyo mamlakatlarini birlashtirib turgan 
yana bir muhim masala iqlim oʻzgarishi va 
tabiiy resurslarni asrashdir. Suv tanqisligi, 
qurgʻoqchilik va yer unumdorligining pasayishi 
qishloq xoʻjaligi, oziq-ovqat taʼminoti va aholi 
salomatligiga taʼsir qiladi. Suvning har tomchisi 
qadrli boʻlib borayotgan hozirgi sharoitda 
resurslardan samarasiz foydalanish iqtisodiy 
yoʻqotishlarni ham kuchaytiradi. Tabiat 
chegaralarga boʻysunmaydi: bir hududdagi 
ekologik muammo boshqa joyda ham oʻz 
asoratini qoldirishi mumkin. Demak, ekologik 
xavflarga qarshi kurashishda maʼlumot 
almashish, zamonaviy texnologiyalarni joriy 
etish va qoʻshma loyihalarni amalga oshirish 
muhim.

Davlatimiz rahbari taklif etgan iqlim 
barqarorligi sohasidagi sheriklik suv tejovchi 

muvofiqlashtirish imkonini beradi. Uning 
istiqboldagi eng katta afzalligi energiya 
taʼminoti barqarorligini kuchaytirish, 
“yashil” energetika ulushini oshirish va 
sanoatning energiyaga talabini uzoq muddatli 
asosda qondirishdir.

Markaziy Osiyo uchun suv endi faqat 
ekologik yoki qishloq xoʻjaligi masalasi 
emas. U iqtisodiy taraqqiyot, oziq-ovqat 
xavfsizligi va aholi farovonligi bilan bevosita 
bogʻliq strategik masaladir.

Iqlim oʻzgarishi, aholi soni ortishi 
va iqtisodiyot tarmoqlarining suvga 
ehtiyoji oshib borayotgan sharoitda suv 
resurslaridan oqilona foydalanish mintaqaviy 
hamkorlikning eng muhim yoʻnalish
laridan biriga aylanmoqda. Zamonaviy 
raqamli monitoring, irrigatsiya tarmoqlarini 
modernizatsiyalash va suv tejovchi 
texnologiyalarni keng joriy etish kelgusida 

raqamli xaritasini yaratish tashabbusi 
ham kelajak iqtisodiyoti uchun alohida 
ahamiyatga ega. Chunki muhim minerallar 
zamonaviy sanoat, energetika, elektronika va 
yangi texnologiyalar uchun strategik resursga 
aylanmoqda. Ularning yagona raqamli xaritasi 
nafaqat mintaqaning resurs salohiyatini aniq 
koʻrsatib beradi, balki xalqaro investorlar 
uchun ham yangi imkoniyatlarni namoyon 
etadi.

Bugun raqamli texnologiyalar 
mamlakatlar iqtisodiy taraqqiyotining muhim 
omiliga aylandi. Sunʼiy intellekt va katta 
maʼlumotlar sanoatdan tortib, transport, 
energetika, qishloq xoʻjaligi, taʼlim va 
davlat boshqaruvigacha boʻlgan sohalarni 
oʻzgartirmoqda. Shu bois, mamlakatlarning 
milliy imkoniyatlarini birlashtirib, Umumiy 
hisoblash infratuzilmasini yaratish tashabbusi 
strategik ahamiyatga ega. Milliy maʼlumotlar 

markazlarini oʻzaro bogʻlash orqali hisob
lash quvvatlaridan samaraliroq foydalanish, 
raqamli mahsulotlar yaratish va sunʼiy 
intellekt boʻyicha yirik loyihalarni amalga 
oshirishga keng yoʻl ochiladi.

Biroq texnologiyaning oʻzi yetarli emas. 
Uni yaratadigan va boshqaradigan inson 
kapitali kerak. Shuning uchun qoʻshma kadrlar 
tayyorlash dasturlari, ilmiy tadqiqotlarni 
qoʻllab-quvvatlash va texnologik tadbirkorlik 
uchun yangi imkoniyatlar yaratish takliflari 
bir-birini toʻldiruvchi muhim choralardir.

Ushbu tashabbuslarning barchasini 
bir nuqtada birlashtiradigan asosiy omil 
— inson kapitali. Mintaqada yoshlar 
salmogʻi yuqoriligi ulkan imkoniyatdir. 
Demografik salohiyat sifatli taʼlim, 
zamonaviy kasblar va mehnat bozori 
talablariga mos kompetensiyalar bilan 
uygʻunlashtirilgandagina iqtisodiy ustunlikka 
aylanadi. Shu bois, talab yuqori kasblar va 
kompetensiyalarning mintaqaviy atlasini 
ishlab chiqish tashabbusi ustuvor ahamiyatga 
ega.

Ushbu mexanizm orqali qaysi sohalarda 
kadrlarga ehtiyoj oshib borayotganini oldindan 
aniqlash mumkin boʻladi. Universitetlar va 
kasb-hunar taʼlimi muassasalari oʻz oʻquv 
dasturlarini iqtisodiyotning real ehtiyojlariga 
moslashtiradi.

Eng muhimi, kelgusida bir nechta 
davlat hududida amalga oshiriladigan yirik 
loyihalar uchun kadrlarni oldindan tayyorlash 
imkoniyati paydo boʻladi. Demak, taʼlim 
iqtisodiyotdan orqada qolmaydi, aksincha, 
uning kelgusi ehtiyojlarini oldindan belgilab 
beradi.

Prezidentimiz nutqida ilgari surilgan 
tashabbuslarning asosiy ahamiyati mintaqa 
mamlakatlarining iqtisodiy salohiyatini 
birlashtirib, oʻzaro manfaatli hamkorlik 
orqali umumiy taraqqiyotga erishishdan 
iborat. Bu esa Oʻzbekiston uchun ham yangi 
imkoniyatlar degani.

Yangi eksport bozorlari, qoʻshma 
korxonalar, zamonaviy transport 
yoʻlaklari, investitsiyalar, texnologik 
loyihalar va yangi ish oʻrinlari uchun 
kengroq maydon paydo boʻladi. Ayniqsa, 
mintaqaviy ishlab chiqarish zanjirlari 
shakllanishi Oʻzbekiston korxonalarining 
xalqaro qiymat zanjirlaridagi ishtirokini 
kengaytirishga xizmat qiladi.

BIRDAMLIK VA ISHONCH – 
BARQAROR TARAQQIYOT OMILI

texnologiyalarni keng joriy qilish, yashil 
energetikani rivojlantirish va atrof-muhitni 
muntazam kuzatib borish uchun yangi 
imkoniyatlar yaratadi. Bunday choralarning 
samarasi kundalik hayotda seziladi: fermer 
suvni tejaydi, korxona energiya xarajatlarini 
kamaytiradi, aholi esa sogʻlom muhitda 
yashash imkoniga ega boʻladi. Oʻzbekiston 
uchun ham suvdan oqilona foydalanish, 
ekologik muammolarni yumshatish 
va energiya tejamkor texnologiyalarni 
kengaytirish muhim vazifalardan. Xalqaro 
hamkorlik orqali ilgʻor tajribani oʻzlashtirish 
va zamonaviy yechimlarni joriy etish ushbu 
yoʻnalishdagi ishlarga yangi surʼat bagʻish
laydi. Tabiiy boyliklarni asrash bugungi 

ehtiyojni qondirish bilan birga kelajak 
avlodlar oldidagi masʼuliyatni ham anglatadi.

Sammitda inson salohiyatini rivoj
lantirishga alohida eʼtibor berildi. 
Mamlakatning taraqqiyot darajasi faqat 
iqtisodiy oʻsish yoki zamonaviy infratuzilma 
bilan belgilanmaydi. Odamlarning 
bilim olishi, munosib ish topishi, kasb 
egallashi va oʻz qobiliyatini namoyon 
etishi uchun yaratilgan sharoit ham katta 
ahamiyatga ega. Bilimli va malakali avlod 
iqtisodiyotga yangi gʻoyalar olib kiradi, 
innovatsiyalarni rivojlantiradi va jamiyatning 
raqobatbardoshligini oshiradi. Yoshlar 
zamonaviy kasblarni egallasa, oʻzgaruvchan 
mehnat bozoriga moslasha olsa, ularning 
shaxsiy kelajagi bilan birga mamlakatning 
taraqqiyot imkoniyatlari ham kengayadi.

Oʻzbekistonning kengash doirasida 
inson mezoni boʻyicha muvofiqlashtiruvchi 
vazifani bajarayotgani shu jihatdan 

ahamiyatlidir. Davlatimiz rahbarining 
kelgusi yili Inson salohiyatini rivojlantirish 
forumini oʻtkazish va yaqin ikki yilga 
moʻljallangan Harakatlar dasturini ishlab 
chiqish takliflari taʼlim, kasbiy tayyorgarlik, 
yoshlar imkoniyatlari va inson huquqlariga 
oid masalalarning tizimli muhokamasiga 
xizmat qiladi. Taʼlim muassasalari va ilmiy 
markazlar oʻrtasidagi aloqalarni kengaytirish, 
kasbiy koʻnikmalarni takomillashtirish hamda 
tajriba almashish dasturlarini rivojlantirish 
ushbu hamkorlikning amaliy natijalarini 
kuchaytirishi mumkin. Eng muhimi, yangi 
tashabbuslar yoshlarning bilim olishi, kasb 
egallashi va jamiyat hayotida faol ishtirok 
etishi uchun real imkoniyatlar yaratishi kerak.

Oʻzbekiston va Ozarbayjon 
oʻrtasidagi doʻstona munosabatlar, 
amaliy sheriklik va xalqaro maydondagi 
hamkorlik mintaqaviy aloqalarni yanada 
rivojlantirish uchun qulay zamin yaratadi. 
Shu bilan birga, Oʻzbekistonning kelgusi 
yili Qoʻshilmaslik harakati sammitiga 
mezbonlik qilishi va 2030-yilgacha 
tashkilotga raislik qilishi mamlakatimiz 
zimmasiga muhim masʼuliyat yuklaydi. 
Xalqaro maydondagi faol ishtirok 
Oʻzbekistonga tinchlik, muloqot 
va hamkorlikka oid tashabbuslarni 
ilgari surish, turli davlatlarni umumiy 
maqsadlar atrofida birlashtirish imkonini 
beradi.

Ozarbayjondagi sammitda ilgari surilgan 
gʻoyalarning ahamiyati shundaki, ular 
xavfsizlik, iqtisodiy taraqqiyot, texnologik 
yangilanish, ekologik barqarorlik va 
inson salohiyatini yagona maqsad atrofida 
birlashtiradi. Bu yoʻnalishlar bir-birini 
toʻldiradi. Tinchlik boʻlmasa, iqtisodiy 
rejalar izdan chiqadi; iqtisodiy imkoniyatlar 
cheklansa, aholi farovonligini oshirish 
qiyinlashadi; inson kapitaliga eʼtibor 
susaysa, texnologik taraqqiyotdan kutilgan 
samaraga erishish mushkullashadi. Shu 
bois, har bir tashabbus aniq vazifalar, amaliy 
mexanizmlar va natijadorlik mezonlari bilan 
mustahkamlanishi lozim.

Har qanday xalqaro kelishuvning 
qiymati odamlar hayotidagi oʻzgarishlar 
bilan oʻlchanadi. Savdo yoʻllari yengillashsa, 
tadbirkorning imkoniyati kengayadi. Suv 
va energiya tejalsa, resurslar kelajak uchun 
saqlanadi. Taʼlim va texnologiyalarga 
kirish osonlashsa, yoshlarning orzulariga 
yoʻl ochiladi. Davlatlar oʻrtasida ishonch 
mustahkamlansa, mojarolarning oldini olish 
imkoniyati ortadi. Demak, hamkorlikning 
samarasi, avvalo, insonning turmushida, 
xotirjamligida va ertangi kunga boʻlgan 
ishonchida aks etishi kerak.

Tinchlik osoyishta xonadonlar, xavotirsiz 
bolalik va ertangi kunga umid bilan 
boqadigan avlod demakdir. Global taraqqiyot 
esa mana shu umidlarni mustahkamlaydigan 
yangi imkoniyatlar, bilim va yaratuvchan 
mehnat orqali yuzaga keladi. Davlatimiz 
rahbari Ozarbayjondagi sammitda ilgari 
surgan tashabbuslar Osiyo davlatlarini 
umumiy muammolarga birgalikda yechim 
izlashga, siyosiy muloqotni amaliy natijalar 
bilan boyitishga chorlaydi. Qitʼaning kelajagi 
iqtisodiy qudrat bilan bir qatorda davlatlararo 
totuvlik, xalqlar oʻrtasidagi doʻstlik va inson 
qadrini ulugʻlashga bogʻliq. Ana shunday 
umuminsoniy qadriyatlarga tayangan 
sheriklik mintaqaning tinch, barqaror va 
yuksalayotgan ertasini barpo etishga xizmat 
qiladi.

Sardor TOLLIBOYEV,
“Yangi Oʻzbekiston” muxbiri

 XAVFSIZLIK VA HAMKORLIK –
HAYOTIY ZARURAT

uchun tranzit xizmatlaridan tushadigan 
daromadlarni oshirish, eksportchilar uchun 
yangi bozorlarga chiqish imkoniyatlarini 
kengaytirish, logistika xarajatlarini 
qisqartirish va transport xizmatlari sohasida 
yangi ish oʻrinlari yaratishga xizmat qiladi.

Mintaqa mamlakatlarining energetik 
salohiyati bir-biridan farq qiladi. Bir 
davlatda uglevodorod resurslari katta boʻlsa, 
boshqasida gidroenergetika, yana birida 
quyosh va shamol energiyasi uchun qulay 
sharoit mavjud. Demak, bugungi vazifa 
mavjud resurslarni bir-birini toʻldiruvchi 
yagona energetik tizimga aylantirishdir.

Kam uglerodli energetika salohiyati 
boʻyicha qoʻshma konsepsiya ishlab chiqish 
tashabbusi shu jihatdan strategik ahamiyat 
kasb etadi. U yangi generatsiya quvvatlari 
yaratish, energiyani saqlash tizimlarini 
rivojlantirish va energetika yoʻlaklarini 

suv yoʻqotishlarini kamaytirish bilan birga 
qishloq xoʻjaligi samaradorligini oshirishga 
ham xizmat qiladi.

Oʻzbekistonning kelgusi yildan 
Orolni qutqarish xalqaro jamgʻarmasiga 
raislik qilishi esa ekologik muammolarni 
mintaqaviy darajada hal etish, yangi lo
yihalarni ishga tushirish va qoʻshimcha 
moliyaviy resurslarni jalb etish uchun 
yangi imkoniyatlar ochadi.

“Markaziy Osiyo toza havosi” xalqaro 
konsorsiumini tashkil etish tashabbusi 
eʼtiborga molik. Uning sanoat zonalari, 
agroklasterlar va transport bogʻlamalarini 
ekologik modernizatsiyalashga qaratilgan 
aniq pilot loyihalardan boshlanishi 
muammoni muhokama qilishdan amaliy 
natijaga oʻtish imkonini beradi.

Muhim minerallar boʻyicha mintaqaviy 
alyans tashkil etish va ularning yagona 

Nuqtayi nazar

Boshlanishi 1-betda

Syuy Dunyuy bu yondashuvni yuksak 
baholab, ushbu tajribadan davlat rahbarlari 
bilan birga hukumat va tarmoq rahbarlari 
ham oʻrnak olishi kerakligini taʼkidladi. 
Bu kundalik odat emas, inson manfaatini 
boshqaruvning birinchi oʻrniga qoʻyadigan 
rahbarlik madaniyatidir.

FAO hisob-kitoblariga koʻra, 
Oʻzbekistonda toʻyib ovqatlanmaslik darajasi 
2000-yilda qariyb 20 foiz boʻlgan. Soʻnggi 
oʻn yilda esa bu koʻrsatkich 3 foizdan past 
darajada saqlanmoqda. Bir qarashda bu bitta 
raqam. Aslida, uning ortida gʻalla yetishtirish, 
meva-sabzavotchilik, bogʻdorchilik, 
chorvachilik, parrandachilik, baliqchilik, 
qayta ishlash, bozor infratuzilmasi va aholi 
daromadini oshirishga qaratilgan katta tizim 
turibdi.

Bu natijani kambagʻallikni qisqartirish 
siyosatidan ajratib boʻlmaydi. Rasmiy 
maʼlumotlarga koʻra, 2017-yilda 35 foiz 
boʻlgan kambagʻallik darajasi 2026-yilda 
qariyb 4 foiz, eng soʻnggi hisobda esa 3,9 
foiz pasaydi. Muhtoj aholi soni yil boshidagi 
2,2 milliondan 1,5 millionga kamaydi. 
Bu shunchaki statistik tushish emas, balki 
millionlab oilalarning daromadi, oziq-ovqat 
olish imkoniyati va kelajakka ishonchi 
yaxshilanganini anglatadi. Keyingi bosqichda 
kambagʻallikni yanada qisqartirish, jumladan, 
ayrim hududlarda uni 2 foizgacha tushirish 
vazifasi qoʻyilmoqda.

Bandlik siyosati ham ushbu natijaning 
muhim qismidir. 2025-yilda 5 million odam 
daromad manbaiga ega boʻldi. Ishsizlik 5,5 
foizdan 4,9 foizga tushdi hamda islohotlar 
boshlangan davrdagiga nisbatan qariyb ikki 
karra qisqardi. 2026-yil uchun 1 million 
kishini doimiy ish bilan taʼminlash vazifasi 
belgilandi. Yilning qolgan qismida yana 
350 ming kishiga doimiy ish oʻrni ochish, 
1 million odamning daromadini oshirish va 
230 ming oilani kambagʻallikdan chiqarish 
choralari belgilangan. Qishloq xoʻjaligi, 
qayta ishlash, xizmat koʻrsatish va mahalla 
tadbirkorligi — bu jarayonning asosiy 
omillari. Shu maʼnoda, “Agricola” medali 
faqat agrar ishlab chiqarishga emas, balki 
mehnat, daromad va inson farovonligini 
bir tizimda oshirishga qaratilgan ishlarning 
xalqaro eʼtirofi.

Shuning uchun “Nega aynan Oʻzbekis
ton?” degan savolga javobni medalning 
oʻzida emas, mamlakatdagi oʻzgarishlarda 
koʻrish kerak. Markaziy Osiyo davlatlari 
rahbarlari orasida birinchi boʻlib Oʻzbekiston 
Prezidentiga berilgan ushbu mukofot oziq-
ovqat xavfsizligi, qishloq va suv xoʻjaligidagi 
tashabbuslar, mintaqaviy hamkorlik va 
islohotlarning amaliy natijalariga berilgan 
bahodir.

Tinchlik va ochiqlikdan 
boshlangan agrar taraqqiyot

Qishloq xoʻjaligidagi natijani faqat 
dalada boshlangan jarayon deb tushunish 
toʻgʻri emas. Daladagi baraka koʻp jihatdan 
mamlakatdagi tinchlik, qoʻshnilar bilan 
ishonch, ochiq chegaralar, savdo yoʻllari 
va odamlarning erkin harakatiga bogʻliq. 
Prezidentimiz rahbarligida Markaziy Osiyoda 
yaxshi qoʻshnichilik va amaliy hamkorlikka 
asoslangan yangi muhit shakllandi. Yillar 
davomida toʻplangan masalalar muloqot 
orqali hal etila boshladi. Savdo, transport, 
suv, urugʻchilik, veterinariya va fitosanitariya 
masalalari boʻyicha hamkorlik uchun yangi 
eshiklar ochildi.

Tinch va oʻzaro ishonchga asoslangan 
mintaqa dehqon uchun ham katta bozor 
demakdir. Bir mamlakatdagi urugʻ, 
texnologiya yoki mahsulot ikkinchi 
mamlakatga osonroq yetadi. Qurgʻoqchilik, 
kasallik yoki bozordagi uzilishlar yuz berganda 
qoʻshnilar bir-birini qoʻllab-quvvatlaydi. 

xavfsizligiga hissa qoʻshadi” degan fikrni 
alohida taʼkidladi. Bu juda aniq xulosa. Paxta 
kamroq suv va maydonda yuqori hosil bersa, 
tola, kiyim va eksport saqlanadi, oziq-ovqat 
uchun esa yangi imkoniyat paydo boʻladi. 
Oʻzbekiston tajribasining global ahamiyati 
ham shunda.

Butunjahon paxta kuni bilan bir paytda 
Toshkentda dengizga chiqishi chegaralangan 
rivojlanayotgan davlatlarning oziq-
ovqat xavfsizligi va Barqaror rivojlanish 
maqsadlariga bagʻishlangan ikkinchi global 
texnik forum oʻtkazildi. Bu ikki tadbirning bir 
joyda oʻtkazilishi tasodif emas. Paxta misoli 
har bir gektardan samarali foydalanishni 
koʻrsatsa, LLDC forumi ishlab chiqarilgan 
mahsulotni saqlash, qayta ishlash, chegaradan 
oʻtkazish va bozorga yetkazish masalasini 
koʻtaradi.

Dunyodagi dengizga chiqishi 
chegaralangan 32 ta rivojlanayotgan 
mamlakatda qariyb 600 million kishi 
yashaydi. Ularning koʻpi uchun qishloq 
xoʻjaligi ish, daromad va hayot manbaidir. 
Ammo transport xarajati yuqori, tranzit 
yoʻli uzun, sovitish va ombor infratuzilmasi 
yetarli emas. FAO maʼlumotiga koʻra, ushbu 
mamlakatlarda har olti kishidan biri ochlikka 
duch keladi, aholining qariyb 57 foizi esa 
toʻgʻri ovqatlanish xarajatini koʻtara olmaydi.

2024-yili Toshkentda oʻtkazilgan birinchi 
yuqori darajali forum muammoni umumiy 
kun tartibiga olib chiqdi. 2026-yilgi ikkinchi 
forum esa muloqotdan amaliy tizimga 
oʻtishni maqsad qildi. Asosiy gʻoya juda 
sodda: “landlocked”, yaʼni dengizga chiqishi 
chegaralanganlikdan “land-linked”, yaʼni 
quruqlik orqali bogʻlanganlikka oʻtish kerak.

“Quruqlik orqali bogʻlangan” deganda 
faqat avtomobil yoki temir yoʻl tushunilmaydi. 
Fermer bozor bilan, olim dala bilan, davlat 
qoʻshni mamlakat va tranzit hamkorlar bilan, 
mahsulot esa sovitish, saqlash, qayta ishlash 
va raqamli kuzatuv tizimi bilan bogʻlanishi 
kerak. Shunda geografik cheklov iqtisodiy 
uzilish boʻlib qolmaydi. U mintaqaviy 
hamkorlik uchun sababga aylanadi.

Amaliy vazifalar

Mamlakatimiz yetakchisi forum 
ishtirokchilariga yoʻllagan tabrigida 
tadbirlarda 30 dan ziyod mamlakatdan 
olimlar, ekspertlar, tadbirkorlar va xalqaro 
tashkilotlar vakillari ishtirok etayotganini 
alohida qayd etdi. Bu Toshkentda muhokama 
qilingan masalalarning mahalliy emas, global 
ahamiyatga ega ekanini koʻrsatadi.

Davlatimiz rahbari Oʻzbekistonda 
paxtaning 300 ga yaqin ertapishar navi 
yaratilgani, ekish, parvarishlash va yigʻim-
terim jarayoni mexanizatsiyalashayotgani, 
zamonaviy agrotexnologiyalar tufayli ayrim 

xoʻjaliklar gektaridan 100 sentnergacha hosil 
olayotganini taʼkidladi. Shu bilan birga, paxta 
muvaffaqiyati umumiy oziq-ovqat siyosati 
bilan bogʻlandi.

Prezidentimiz murojaatidagi asosiy 
takliflar ham aniq: oziq-ovqat logistikasi 
va savdosini yengillashtirish, yetkazib 
berish qoidalarini soddalashtirish, 
Markaziy Osiyodan boshlab dengizga 
chiqishi chegaralangan davlatlar va tranzit 
hamkorlarni bogʻlaydigan oziq-ovqat 
hamkorligi dasturini ishlab chiqish, qayta 
ishlash, sovitkichli saqlash va tashishga 
xalqaro moliya institutlari hamda xususiy 
investorlarni jalb etish. Oʻzbekiston 
2030-yilgacha oziq-ovqat ishlab chiqarishni 
ikki barobar, eksport va qoʻshilgan qiymatni 
uch barobar oshirishni maqsad qilgan. 
Bunday marra milliy imkoniyat bilan birga 
xalqaro sheriklikni ham talab etadi.

Forum yakunida qabul qilingan Toshkent 
kommyunikesi ana shu gʻoyalarni umumiy 
yoʻl xaritasiga aylantirdi. Hujjat iqlim 
oʻzgarishi va ekologik zaiflikka qarshi kurash, 
ilm-fan va innovatsiya orqali transformatsiya, 
savdo va bozorlarga chiqishni yaxshilash, 
barqaror moliyani jalb etish kabi ustuvor 
yoʻnalishlarni belgiladi. Yoshlar, xotin-qizlar, 
boshqaruv, maʼlumotlar va suv masalalari 
barcha yoʻnalishlarning umumiy asosi 
sifatida koʻrsatildi.

Kommyunikening eng muhim amaliy 
natijalaridan biri Toshkentda dengizga 
chiqishi chegaralangan rivojlanayotgan 
davlatlar uchun Agroinnovatsiyalar xabini 
tashkil etish tashabbusidir. Xab Oʻzbekiston 
Qishloq xoʻjaligi fanlari akademiyasi 
tizimidagi Qishloq xoʻjaligi tadqiqotlari 
boʻyicha ilgʻor tajriba markazida faoliyat 
yuritishi koʻzda tutilgan. U bilim almashish, 
texnologiya transferi, kadrlar tayyorlash va 
uch tomonlama hamkorlik uchun amaliy 
maydon boʻladi.

Butunjahon paxta kuni natijasida paxta 
innovatsiyalarini almashish platformasini 
yaratish, “tirik laboratoriyalar”ni yoʻlga 
qoʻyish va gʻoʻzapoyadan biochar olish 
texnologiyalarini hamkorlikda kengaytirish 
takliflari ilgari surildi. Xorijiy mehmonlar 
Boʻka tumanidagi fermer xoʻjaliklarida 
yuqori hosildorlik, biochar tayyorlash 
jarayoni va paxta yetishtirishning sakkiz 
qoidasi qanday ishlayotganini dala sharoitida 
koʻrdilar. Baliqchilik korxonasiga tashrif esa 
oziq-ovqat diversifikatsiyasi va zamonaviy 
ishlab chiqarish yechimlarini namoyish etdi.

Eng muhimi, istiqbolli tashabbus
lardan biri Toshkentda paxta tadqiqotlari 
va innovatsiyalari boʻyicha xalqaro yuksak 
malaka markazini tashkil etish taklifi 
boʻldi. Prezidentimiz “Agricola” medalini 
qabul qilish chogʻida bu gʻoyani FAO 
Bosh direktori va ICAC rahbariyatiga 

bildirib, Oʻzbekiston bunday markazga 
mezbonlik qilishga tayyorligini taʼkidladi. 
Bu tashabbusning ishchi nomi — Cotton 
World Center, yaʼni Jahon paxta markazi. 
Bugʻdoy va makkajoʻxori, sholi, sabzavot 
hamda boshqa strategik ekinlarga xizmat 
qilayotgan xalqaro ilmiy markazlar singari 
ushbu markaz ham dunyoning yetakchi 
olimlari, seleksionerlari, agronomlari va 
investorlarini Toshkentda birlashtirishi, 
yangi yechimlarni Oʻzbekistonning “tirik 
laboratoriyasi”da sinashi va samarali 
texnologiyalarni paxta yetishtiruvchi 
mamlakatlarga tarqatishi mumkin. Syuy 
Dunyuy va Erik Traxtenberg ushbu gʻoyani 
qoʻllab-quvvatladi.

“Agricola” medali, Butunjahon paxta 
kuni va LLDC forumini bir-biridan alohida 
voqea deb qarasak, ularning umumiy 
maʼnosi yoʻqoladi. Medal oʻtgan yoʻlga 
berilgan xalqaro bahodir. Butunjahon paxta 
kuni kamroq resurs bilan koʻproq va sifatli 
mahsulot yetishtirish mumkinligini koʻrsatdi. 
LLDC forumi esa shu mahsulotni bilim, 
logistika, savdo va sheriklik orqali xalq 
farovonligiga aylantirish yoʻlini belgiladi.

Oʻzbekistonning taklifi tayyor shakl
dagi yagona modelni boshqalarga oʻtkazish 
emas. Asosiy taklif boshqacha: har bir 
mamlakatning sharoitiga mos yechimni 
birga yaratish, ilmni fermerga yetkazish, 
ishlagan texnologiyani moliya bilan 
bogʻlash, qoʻshni davlatlar manfaatini 
hisobga olish va natijani inson hayoti bilan 
oʻlchash. Bu yondashuv Markaziy Osiyoni 
umumiy oziq-ovqat savatiga aylantirishi 
mumkin. Qozogʻistonning don salohiyati, 
Oʻzbekistonning intensiv dehqonchilik 
va bogʻdorchilik tajribasi, Qirgʻiziston va 
Tojikistonning togʻ qishloq xoʻjaligi va 
chorvachiligi, Turkmanistonning quruq 
iqlimdagi tajribasi oʻzaro toʻldiruvchi kuchga 
aylanadi.

Bunday hamkorlik faqat mahsulot 
miqdorini koʻpaytirmaydi. U qishloqda ish 
oʻrni ochadi, kambagʻallikni qisqartiradi, 
yoshlarga yangi kasb beradi, xotin-qizlarni 
qiymat zanjiriga olib kiradi, qayta ishlashni 
rivojlantiradi va mintaqaning tashqi 
zarbalarga chidamliligini oshiradi. Eng 
muhimi, u oziq-ovqatni raqobat vositasi 
emas, tinchlik va oʻzaro bogʻliqlik vositasiga 
aylantiradi.

FAOning oliy mukofoti Oʻzbekiston 
Prezidentiga topshirilgan kundan boshlangan 
ushbu hafta Toshkent kommyunikesi bilan 
yakunlandi. Bir tomonda oʻtgan mehnatning 
eʼtirofi, ikkinchi tomonda kelajak uchun qabul 
qilingan umumiy majburiyat turibdi. Endi 
asosiy mezon kommyunikeda belgilangan 
vazifalarning dalada, chegarada, omborda, 
laboratoriyada va oila dasturxonida qanday 
natija berishidir.

XALQARO E’TIROF 
VA ZAMONAVIY YONDASHUV

Shu maʼnoda, Prezidentimizning mintaqada 
tinchlik va yaqinlikni mustahkamlash siyo
sati oziq-ovqat xavfsizligining ham muhim 
poydevori boʻldi.

Islohotlar laboratoriyasi

Soʻnggi oʻn yilda Oʻzbekiston qishloq 
xoʻjaligi katta tajriba maydoniga aylandi. 
Davlat buyurtmasiga qattiq bogʻlangan 
eski tizimdan bozor munosabatlariga 
oʻtish, fermerga erkinlik berish, klaster va 
kooperatsiya mexanizmlarini joriy etish, yer 
va suv hisobini raqamlashtirish, ilmni dalaga 
yaqinlashtirish, qayta ishlash va eksportni 
kengaytirish bir vaqtning oʻzida bajarildi. 
Hamma yechim birdan mukammal boʻlib 
qolmadi. Ammo islohotning eng muhim 
xususiyati shundaki, muammo yashirilmadi, 
tajribadan oʻtkazildi. Natija baholandi va 
zarur joyda yondashuv oʻzgartirildi.

Bu jarayonni “tirik laboratoriya” deb atash 
mumkin. Laboratoriyada gʻoya sinovdan 
oʻtadi. Dalada esa gʻoyani tabiat, fermer, 
bozor va vaqt sinaydi. Oʻzbekistondagi 
islohotlar ana shu toʻrt sinovdan oʻtmoqda. 
Shu bois, mamlakat tajribasi faqat milliy 
ahamiyatga ega emas, balki suvi cheklangan, 
iqlimi quruq, aholisi oʻsib borayotgan va 
dengizga chiqish imkoniyati chegaralangan 
koʻplab davlatlar uchun ham amaliy ahamiyat 
kasb etadi.

Oziq-ovqat xavfsizligining birinchi 
ramzi non boʻlsa, asosi bugʻdoydir. Soʻnggi 
mavsumlarda navni toʻgʻri joylashtirish, 
urugʻ sifatini yaxshilash, tuproq va suvni 
boshqarish, oziqlantirish hamda urugʻni 
sovuqda chiniqtirish kabi agrotexnologiyalar 
sinovdan oʻtkazildi. 2026-yilgi milliy tahlilga 
kiritilgan, taqqoslanadigan maydonlarda 
oʻrtacha hosildorlik gektariga 97,8 sentnerga 
yetdi. Bu natija yaxshi genetika va toʻgʻri 
agronomiya birga qoʻllanganda cheklangan 
yerdan koʻproq hosil olish mumkinligini 
koʻrsatdi.

Meva-sabzavotchilik va bogʻdorchilikda 
ham shu mantiq ish bermoqda. Intensiv 
bogʻlar, tomchilatib sugʻorish, zamonaviy 
koʻchatchilik, zararkunanda va kasalliklarni 
monitoring qilish, sovitish, saralash, 
qadoqlash va eksport talablariga moslashish 
yaxlit tizimga aylanmoqda. Bogʻ endi faqat 
hosil beradigan maydon emas, balki seleksiya, 
suv tejamkorligi, fitosanitar xavfsizlik, qayta 
ishlash va bozorni birlashtiradigan qiymat 
zanjiridir.

Sabzavot, meva, kartoshka, poliz, 
goʻsht, sut, tuxum va baliq mahsulotlaridagi 
oʻsish dasturxonimizni boyitdi. Suv tejovchi 
texnologiyalar joriy qilingan maydon 
2016-yildagi 9000 gektardan 2026-yilga kelib 
2,6 million gektarga yetdi. Bu oʻzgarishning 
mohiyati oddiy: tejalgan har tomchi suv 
yangi hosil, yangi daromad va kelajak uchun 
saqlangan imkoniyatdir.

Xavfsizlikka daxldor masala

Shu yil 7-oktabr kuni Toshkentda 
Butunjahon paxta kuni oʻtkazildi. Paxta 
oziq-ovqat ekini emas, ammo u 80 ga yaqin 
mamlakatda ulkan yer, suv, mehnat va 
moliyaviy resurslarni band qiladi. Agar bir 
tonna paxtani yetishtirish uchun ortiqcha 
maydon, suv va xarajat sarflansa, boshqa 
ekinlar uchun imkoniyat qisqaradi. Paxta 
hosildorligi oshirilib, kamroq yer va suv bilan 
koʻproq tola olinsa, oziq-ovqat ekinlari uchun 
maydon va resurs boʻshaydi.

Oʻzbekistonning soʻnggi paxtachilik 
tajribasi shuning uchun jahonshumul 
ahamiyatga ega. 2021-2025-yillarda paxta 
maydoni 1 million 31 ming gektardan 875,6 
ming gektarga kamaydi. Shu davrda umumiy 
hosil 19,3 foiz oʻsib, 3,99 million tonnaga 
yetdi. Oʻrtacha hosildorlik gektariga 3,24 
tonnadan 4,55 tonnaga, yaʼni 40,4 foiz oshdi. 
Qisqacha aytganda, paxtachilik “koʻproq 

Mamlakatimiz yetakchisi forum ishtirokchilariga yoʻllagan tabrigida tadbirlarda 30 dan ziyod mamlakatdan 
olimlar, ekspertlar, tadbirkorlar va xalqaro tashkilotlar vakillari ishtirok etayotganini alohida qayd etdi. Bu 

Toshkentda muhokama qilingan masalalarning 
mahalliy emas, global ahamiyatga ega ekanini koʻrsatadi.

Ibrohim ABDURAHMONOV, 
qishloq xoʻjaligi vaziri, 

tadbirning ochilish marosimida Paxta 
boʻyicha xalqaro maslahat qoʻmitasi 
(ICAC) ijrochi direktori Erik Traxtenberg 
Oʻzbekiston paxtachiligidagi oʻzgarishlarni 
yuksak baholadi. U Braziliya, Xitoy va 
boshqa yirik paxtachilik mamlakatlarida 
hosildorlikni oshirish va ishlab chiqarishni 
intensivlashtirish modeli koʻp yillar 
davomida bosqichma-bosqich shakllangani, 
Oʻzbekiston esa juda qisqa muddatda 
maydonni qisqartirgan holda hosildorlik 
va qoʻshilgan qiymatni keskin oshirganini 
taʼkidladi. Uning fikricha, bunday tez 
oʻzgarish mamlakat rahbariyati boshlagan 
islohotlarning qatʼiyati va amaliy natijasini 
koʻrsatadi. Shu maʼnoda, u Prezidentimizni 
“Agricola” medali bilan tabriklab, bu eʼtirofni 
nafaqat paxtachilikdagi, balki butun agrar 
tarmoqdagi yangilanishlar bilan bogʻladi.

Erik Traxtenberg Oʻzbekistonda paxta 
dalalari va klaster korxonalarida boʻlib, 
mexanizatsiyalashgan terim jarayonida 
shaxsan qatnashganini qayd etdi. U daladan 
boshlangan jarayonning kalava ip, mato, 
dizayn va tayyor kiyimgacha davom etadigan 
yaxlit qiymat zanjiriga aylanganini alohida 
eʼtirof etdi. Paxtadan kamroq yer va suv 
hisobiga koʻproq mahsulot olish oziq-ovqat 
ekinlari uchun resurs boʻshashiga xizmat 
qiladi. Shu bois, paxta intensivlashuvi tola 
va eksport masalasigina emas, balki oziq-
ovqat xavfsizligiga xizmat qiladigan yechim 
hamdir. Gʻoʻzapoyani biocharga aylantirish 
esa paxtani chiqindisiz, uglerodni tuproqda 
saqlaydigan va sayyoramizni asrashga hissa 
qoʻshadigan ekinga aylantirish imkonini 
beradi. ICAC Oʻzbekiston bilan ushbu 
yoʻnalishda hamkorlikni kengaytirishga 
tayyorligini bildirdi.

Bu natija bitta preparat yoki bitta qaror 
samarasi emas. Urugʻchilikni yangilash, 
ertapishar va iqlimga mos navlar, dunyo 
paxtachiligidagi biotexnologik yutuqlar, 76 
santimetrli ekish tizimi, tomchilatib sugʻorish 
va fertigatsiya, oʻsimlik arxitekturasini 
boshqarish, uch bosqichli pishib yetilish 
dasturi, mexanizatsiya va dalani toza saqlash 
bir-birini toʻldirdi.

2026-yilda 889,5 ming gektardan 
4,5 million tonna paxta olish va oʻrtacha 
hosildorlikni gektariga 5,1 tonnaga 
yetkazish maqsadi qoʻyildi. Ayrim fermerlar 
gektaridan 100 sentnergacha hosil olayotgani 
Prezidentimizning forum ishtirokchilariga 
yoʻllagan tabrigida ham qayd etildi. Terimni 
toʻliq mexanizasiyalashtirish yoʻlidagi ishlar 
esa mehnat unumdorligi, hosil sifati va 
yigʻim-terim muddatini yangi bosqichga olib 
chiqmoqda.

Mahsulot va
“yashil” qiymat

Bugun paxtaning qiymati daladan olingan 
xomashyo bilan belgilanmaydi. 2025-yilda 
Oʻzbekiston 75 mamlakatga 2,6 milliard 
dollarlik toʻqimachilik mahsulotlari eksport 
qildi. Demak, paxta tolasi ishlab chiqarish, 
tikuvchilik, dizayn, logistika va savdo 
orqali ish oʻrni va daromadga aylanmoqda. 
Xomashyoni chuqur qayta ishlash 
kambagʻallikni qisqartirish va qishloqda 
barqaror bandlik yaratishning amaliy yoʻlidir.

Endi navbat qiymat zanjirini yanada 
“yashil” qilishga keldi. Gʻoʻzapoyani chiqindi 
deb emas, resurs deb koʻrish mumkin. Uni 
tasdiqlangan usullarda biocharga aylantirish 
tuproqqa organik uglerod qaytarish, namni 
saqlash, tuproq sifatini yaxshilash va 
fermerga karbon bozoridan qoʻshimcha 
daromad olish imkonini beradi. Shu tariqa 
paxta dalasidan kiyimgacha boʻlgan zanjir 
ekologik masʼuliyat bilan boyiydi.

FAO Bosh direktori Toshkentda 
“tola ekinlarini yaxshilash oziq-ovqat 



Mahalla obodligi faqat yoʻllar, koʻchalar koʻrkamligi, infratuzilmaning yaxshiligi 
bilan oʻlchanmaydi. Odamlarning bugunidan roziligi, ertangi kunga ishonchi, 

faolligi va hamjihatligi — obodlikni belgilovchi eng muhim mezon.

4 JARAYON
2026-yil 18-oktabr, 216-son

Risolat MADIYEVA, 
“Yangi Oʻzbekiston” muxbiri

Poytaxtimizning Olmazor tumanidagi 
Qichqiriq mahallasi ana shunday yangi, 
koʻrkam qiyofasi bilan bugun tez-tez tilga 
olinmoqda. Zamonaviy meʼmoriy yechimlar, 
obodonlashtirish ishlari mahalla koʻrinishini 
tubdan oʻzgartirib yuborgan. Yaqinda 
davlatimiz rahbari ushbu mahallada boʻlib, 
bajarilgan obodonlashtirish ishlari va aholi 
uchun yaratilgan sharoitlar bilan tanishdi.

Tashkil topganiga oʻttiz yildan oshgan 
ushbu mahallada 23 ta koʻp qavatli uy 
joylashgan. 1416 ta xonadonda 5400 nafardan 
ziyod odam istiqomat qiladi.

Prezidentimizning 2024-yil 25-iyundagi 
“Mahallalarni obodonlashtirish, 
koʻkalamzorlashtirish va qiyofasini tubdan 
yaxshilashga doir qoʻshimcha chora-tadbirlar 
toʻgʻrisida”gi qaroriga binoan mahalla 
butunlay yangicha qiyofa kasb etdi.

“Obod mahalla” davlat dasturi doirasidagi 
ushbu loyihaga mahalliy byudjetdan 71,4 
milliard soʻm yoʻnaltirildi. Natijada hudud 
zamonaviy “yashil” shaharsozlik muhitini 
oʻzida mujassam etgan haqiqiy ekologik 
mahallaga aylandi.

Bugun hududda 6500 ga yaqin manzarali 
va mevali daraxt parvarish qilinmoqda. Turar 
joylarning tashqi koʻrinishi ham yangilandi. 
Aholi dam olishi uchun yuzlab oʻrindiqlar, 
yoritqichlar oʻrnatildi.

Suv boʻyida yangi sayilgoh

Eng eʼtiborga molik oʻzgarishlardan biri 
Qichqiriq kanali qirgʻogʻi boʻylab barpo 
etilgan sayilgoh boʻldi. Uning uzunligi 
2,4 kilometrni tashkil etadi. Bu yerda 
12,4 kilometr uzunlikda piyodalar yoʻlagi 
yotqizildi, qoʻshimcha yashil hudud tashkil 
etildi.

Suv havzasi ustidagi muhtasham ayvon, 
14 ta shiypon, charxpalak va favvoralar har 
qanday insonning eʼtiborini tortadi. Obod va 
zamonaviy sayilgoh hududning qiyofasini 
yaxshilab, aholi va mehmonlar uchun oʻziga 
xos dam olish maskaniga aylangan. Kundalik 
shovqin va tashvishlar orasida sayr qilish, 
tabiat qoʻynida vaqt oʻtkazish, yaqinlar bilan 
muloqot qilish uchun sharoitlarga ega, ochiq, 
bepul va soʻlim bu goʻsha tunu kun odamlar 
bilan gavjum.

Sayilgoh faqat obodonlashtirilgan hudud 
emas, u odamlarning sogʻlom harakatlanishi, 
dam olishi, muloqot qilishi va boʻsh vaqtini 
mazmunli oʻtkazishi uchun barpo etilgan 
maskandir. Ayniqsa, ravon va shinam 
piyodalar yoʻlakchasida harakatlanayotgan 
odamlarni kuzatar ekansiz, ularning har 
bir qadamida obod muhit, inson qadri va 
jamiyatdagi madaniy hayotning uygʻunligini 
his qilish mumkin.

Harakatda gap koʻp

Jismoniy harakatning inson salomatligiga 
beqiyos taʼsiri haqida koʻp soʻz yuritganmiz. 
Bugun xalqimiz shuuriga ana shu mezon 
chuqurroq kirib borayotganini koʻrib, koʻngil 
xotirjam tortadi. Saranjom-sarishta koʻchalar, 

qirgʻoq boʻylab choʻzilgan piyodalar yoʻlagi 
va unda sokin qadam tashlab borayotgan 
hamyurtlarimiz har qanday obodlikning eng 
muhim mezoni inson, uning salomatligi va 
qadri ekanini yana bir bor namoyon etmoqda.

Zamonaviy shaharning oddiy, ammo 
mazmunli qiyofasini oʻzida mujassam etgan 
shinam muhit beixtiyor hayotga muhabbat 
uygʻotadi. Salomatlik — ulugʻ neʼmat, 
uning mazmuni va bardavomligini asrash har 
kimning shaxsiy madaniyati, turmush tarziga 
bogʻliq ekanini tuyasiz.

— Mahallamiz qiyofasi tubdan oʻzgarib 
ketdi, — deydi Dilfuza Abdullayeva. — 
Atrofdagi shinam muhit kishining bahri dilini 
ochadi. Har kuni sayrga chiqaman. Saharlab 
bir muddat piyoda yurishga harakat qilaman. 
Bu men uchun shunchaki sayr emas, 
balki sogʻligʻimni asrash, oʻzimni 
tetik his qilish va kun davomida 
yaxshi kayfiyatda yurishning 
oddiy usuli. Harakatda 
gap koʻp. Muntazam 
yurish esa harakatni 
kuchaytiradi, charchoq 
va tushkunlikni 
yengishga yordam 
beradi, insonni 
ruhan yengillatadi. 
Q o l a v e r s a , 
yangi barpo 
etilgan piyodalar 
yoʻlakchasi men kabi 
yoshi ulugʻlar yurishi 
uchun juda qulay. 
Tekis, ravon yoʻlda 
xotirjam qadam tashlash, 
atrofni tomosha qilish 
mumkin. Mahallamizda 
bunday sharoit yaratilgani biz 
uchun katta gʻamxoʻrlikdir.

Yoshlar va jamoatchilik 
uchun yangi maskan

Koʻp qavatli uylar oldida barpo etilgan 
12 ta vorkaut maydonchasi mahalla ahliga 
ochiq havoda jismoniy shugʻullanish 
imkonini bermoqda. Bu yerda turli sport 
mashgʻulotlarini oʻtkazish, badantarbiya 
qilish uchun zarur anjomlar oʻrnatilgan. 
Yangi muhit, qulay infratuzilma salomatlikni 
mustahkamlash, jismoniy faollikni oshirish, 
sogʻlom turmush tarzini ragʻbatlantirishga 
hissa qoʻshyapti.

Uchta futbol maydonchasi esa yoshlarning 
boʻsh vaqtini mazmunli oʻtkazishi barobarida, 
iqtidorli yosh futbolchilarni saralash va sport 
toʻgaragiga yoʻnaltirishga zamin hozirlaydi. 
Stadionda baʼzan yoshlar, goho kattalar 
jamoalarining toʻp surayotganiga tez-tez 
guvoh boʻlish mumkin. Bu maydon nafaqat 
futbol bilan shugʻullanish, balki yoshlarning 
jismonan baquvvat, ruhan yetuk, sogʻlom 
kamol topishiga xizmat qiluvchi muhim 

ijtimoiy obyektdir. Aholi uchun yaratilgan 
zamonaviy va obod sport infratuzilmasi 
bolalarda hamjihatlik, oʻzaro hurmat va 
jamoaviylik koʻnikmalarini shakllantirsa, 
kattalar oʻrtasida doʻstona munosabatlarni 
qaror toptirish, ahillik, birdamlik tuygʻularini 
kuchaytirishi bilan ahamiyatli.

— Mahallamizda 14 yoshdan 30 
yoshgacha boʻlgan 1102 yigit-qiz istiqomat 
qiladi, — deydi yoshlar yetakchisi Husan 
Norboboyev. — Ular uchun shaxmat-
shashka, badminton, voleybol, basketbol, 
futbol toʻgaraklari faoliyati yoʻlga qoʻyilgan. 
Katta sport musobaqalarida ishtirok etish va 
sovrinli oʻrinlarni qoʻlga kiritish orzusidamiz. 
Mashq qilish va tayyorgarlik koʻrish uchun 
barcha sharoit yaratildi. Zarur sport anjomlari 
bilan taʼminlangan maydon va zallar nafaqat 
yoshlar, balki turli yoshdagilarni oʻziga jalb 
etyapti.

koʻrinishiga oʻzgacha fayz bergan. Aholining 
boʻsh vaqtini mazmunli oʻtkazishi uchun 
yaratilgan qulay va koʻrkam bu makon oʻzida 
obodlikning eng muhim mezoni inson va 
uning qadri ekanini ifoda etmoqda.

Koʻngildan boshlangan 
obodlik

Qirgʻoq boʻylab yurarkanmiz, moʻʼjaz 
bogʻ eʼtiborimizni tortdi. Mevali va 
manzarali daraxtlar, anvoyi gullar barq 
urib turgan bu kichik bogʻ mahallada 
yashovchi Gulnora Gʻoyipova tashabbusi 
va saʼy-harakati bilan barpo etilgan. Ilgari 
tashlandiq va qarovsiz boʻlgan bu joy oʻz-
oʻzidan obod va soʻlim maskanga aylanib 
qolmagan. Har qanday ezgu ish ortida 
mehnat, harakat, reja va eng muhimi, sabr 

Hududda tadbirkorlik ham jadal 
rivojlanib, 47 ta tadbirkorlik subyektining 
faoliyati yoʻlga qoʻyilgani, yangi loyihalar 
hisobiga 61 ta yangi ish oʻrni ochilgani 
eʼtiborga molik. Ana shu ezgu ishlarga 
Gulnora opa ham hissa qoʻshishni istadi. 
U yoʻlga qoʻygan kulolchilik toʻgaragi 
va toʻquvchilik sexiga mahalladagi ishsiz 
yoshlar va xotin-qizlar jalb etilib, “Usta-
shogird” anʼanasi asosida hunar oʻrganishi 
maqsad qilingan. Tabiat va inson mehnati 
uygʻunlashgan, rizq va imkoniyatlar koʻpayib 
borayotgan bu maskan aholi bandligini 
taʼminlashdek ezgu tashabbus bilan 
hamohang. Obodlik nafaqat bir maskanning 
chiroy ochishi, balki koʻngillarni ham 
yashnatish, insonlarga oʻz mehnati bilan qadr 
topish, hayotiga farovonlik kiritish imkonini 
ham berishdir.

yoʻllari kasalliklarining oldini olish 
maqsadida maxsus tuz xonasi tashkil etilgan. 
Bundan tashqari, kichkintoylarning har 
tomonlama rivojlanishi uchun ingliz tili, 
mental arifmetika, tasviriy sanʼat, musiqa, 
badiiy gimnastika, shaxmat hamda taekvondo 
boʻyicha toʻgaraklar ochilmoqda.

Prezidentimizga muassasada 
bolalar uchun yaratilgan “Oʻzbek tilini 
oʻynab oʻrganamiz” maxsus interaktiv 
platformasining imkoniyatlari haqida 
maʼlumot berildi. Ushbu platforma 
bolajonlarning davlat tilini qiziqarli oʻyinlar 
va raqamli texnologiyalar orqali oson 
oʻzlashtirishi uchun katta imkoniyat yaratadi. 
Platformadan mashgʻulot jarayonida 
bolalarda mustaqil fikrlash, hayotiy 
koʻnikmalarni shakllantirish, kasblar bilan 
tanishishda ham foydalanish mumkin.

yoxud Qichqiriq mahallasiga bir nazar

Tonggi sayrning oʻzgacha 
shukuhi bor. Saharning 
musaffo havosi, sokin 

koʻchalar va yangi kunning 
iliq nafasi ruhiyatga tetiklik 
bagʻishlaydi. Ayniqsa, 
qadamlaringiz obod maskan 
sari boshlasa, unda inson qoʻli 
bilan yaratilgan goʻzallik va 
fayzni koʻrib, qalbingizda havas 
uygʻonadi. Yurt taraqqiyotining 
kichik koʻzgusi boʻlgan bu manzara 
jamiyat hayotiga yangicha ruh 
olib kirayotgani, qalblarda 
hayotga mehr uygʻotayotganini his 
qilasiz. Shukrki, keyingi yillarda 
shaharu qishloqlar, mahallalarimiz 
qiyofasidagi oʻzgarishlar 
koʻngillarga faxr va ishonch hissini 
bermoqda.

FAYZ VA TAROVAT KO‘ZGUSI

Ayniqsa, yoshlarning ijodiy salo
hiyatini rivojlantirish, madaniyat va 
sanʼatga qiziqishini oshirishda mazkur 
infratuzilmaning oʻrni alohida.

— Katta avlod vakillarining jamoat
chilik hayotidagi faol ishtiroki, avlodlar 
oʻrtasida maʼnaviy bogʻliqlikni taʼminlash 
maqsadida barpo etilgan “Otalar choyxonasi” 
xalqimizga xos qadriyatlardan biri, oʻziga xos 
maʼnaviyat va tarbiya maskanidir, — deydi 
mahalla raisi Baxtiyor Yunusov. — Oʻzaro 
hurmat, mehr-oqibat, bir piyola choy ustidagi 
suhbatlar, ezgu maslahatlar yoshlarning halol 
mehnat, vatanparvarlik va odob-axloq ruhida 
kamol topishiga hissa qoʻshadi.

Umuman, yashil hudud, rang-barang 
toshlar yotqizilgan moʻʼjaz ariqlar, 
zamonaviy yoritqichlar jilo berib turgan 
yoʻlaklar va oʻrindiqlar hududning estetik 

Prezident tashrifidan so‘ng

Qulay va
koʻrkam makon

Koʻrkam sport maydoniga yondosh 
qilib barpo etilgan amfiteatr konsert, teatr 
tomoshalari, milliy bayramlar, ijodiy 
uchrashuv, kitobxonlik kechalari, koʻrik-
tanlov va boshqa madaniy tadbirlarni 
oʻtkazish uchun moʻljallangan. Bunday 
tadbirlar mahallada sogʻlom maʼnaviy-
madaniy muhit shakllanishi, aholining 
ijtimoiy faolligi ortishiga xizmat qiladi.

turadi. Chunki bir daraxtning koʻkarmogʻi 
bir necha yil vaqt talab etadi.

— Uyimiz orqasida qarovsiz, chiqindilar 
toʻplangan joy bor edi, — deydi Gulnora 
Gʻoyipova. — 2017-yilda tashlandiq joylarni 
obodonlashtirish, koʻkalamzorlashtirish 
va bogʻlarga aylantirish boʻyicha 
vazifalardan ruhlanib, ishga kirishdim. 
Shahar hokimligiga ariza bilan murojaat 
qilib, hududning holatini aks ettiruvchi 
fotosuratlarni taqdim qildim. Oradan koʻp 
oʻtmay, obodonlashtirish boʻyicha qaror 
chiqdi. Bogʻ barpo etish uchun yillab mehnat 
qilish, vaqt va kuch sarflash kerak. Men qunt 
bilan bogʻdorchilik ilmini oʻrgandim. Dastlab 
ekilgan koʻchatlarning ayrimlari qurib qoldi, 
baʼzi nihollar unib oʻsdi. Har yili 30 tupga 

yaqin koʻchat, turli anvoyi gullar ekishdan 
toʻxtamadim. Koʻrib turibsizki, bugun 

20 sotix yerda mingdan ortiq daraxt 
koʻkka boʻy choʻzib turibdi. Gulu 

rayhonlarning muattar boʻyi 
mahalladoshlarim qalbiga 

iliqlik bagʻishlaydi.
Gulnora opaning bogʻi 

mahalla va rahbarlar eʼti
boriga tushdi. Kichik 
ariqlar yotqizilib, 
suv bilan taʼminlash 
choralari koʻrildi. Bu 
yerda mintaqa iqlimida 
oʻsadigan deyarli barcha 
mevali daraxtni uchratish 
mumkin. Erta bahorda 

oʻrik pishsa, kuzda jiyda 
yetiladi. Mahalla ahli har 

yili behi, olma, olxoʻri, oʻrik 
hosilidan bahramand boʻladi.

Chaman boʻlib ochilib 
turgan gulu chechaklar orasida 

keramik miniatyuralar koʻzga 
tashlanadi. Turli jonivor va qushlar 

qiyofasini oʻzida aks ettirgan sopol 
haykalchalar bogʻ chiroyini ochgan. Bu 
miniatyuralarni ham Gulnora opaning oʻzi 
yasaydi.

— Daraxtlar hosilga kirib, gullar 
qiygʻos ochilgandan keyin nimadir 
yetishmayotgandek tuyulaverdi, — deydi 
Gulnora Gʻoyipova. — Shunda sopoldan 
haykalchalar yasashga harakat qildim. Rang-
barang qush va jonivorlar timsoli bugun 
bogʻimizga oʻzgacha joziba kiritib, ertaklar 
olamiga aylantirdi.

Gulnora opa yasagan miniatyuralarga 
talab katta. Xaridorlar oqimi koʻp. Bu esa 
ishni kengaytirish, mukammallashtirish, 
qoʻshimcha ishchi kuchi jalb etishni taqozo 
qiladi. Shu bois, bogʻ hududida kulolchilik va 
toʻquvchilik toʻgaragi ish boshladi. Barcha 
tashkiliy masalalarda “mahalla yettiligi” 
ayolga astoydil koʻmak bermoqda. Aholi, 
ayniqsa, yoshlarni kasb-hunarga oʻrgatish, 
boʻsh vaqtini mazmunli tashkil etish uchun 
imkoniyatlar yaratilmoqda.

Bir juft mashina 
oʻrniga 16 ta avtomobil

Bugun bir joyga otlanarkansiz, eng katta 
muammo mashinangizni xavfsiz va tartibli 
joylashtirish boʻladi. Boʻsh joy boʻlsa-ku 
yaxshi, boʻlmasa, yaqin atrofni ikki-uch karra 
aylanib, qulay joy qidirishingizga toʻgʻri 
keladi. Bu muammo bilan har birimiz deyarli 
har kuni duch kelamiz.

Hududda respublikada birinchilardan 
boʻlib zamonaviy minorali avtoturargoh 
oʻrnatildi. Ushbu 8 qavatli inshoot lift 
prinsipida ishlaydi. Markazdagi lift 
avtomobilni qabul qilib, uni oʻng va chap 
tomondagi boʻsh joylarga joylashtiradi. 
Natijada atigi bir juft mashina sigʻadigan 
kichik yer maydonida 16 ta avtomobilni 
bemalol saqlash imkoni yaratildi.

Bu bilan avtomobillarni piyodalar 
yoʻlaklari, kirish-chiqish yoʻllariga qoʻyishdek 
tartibsizlikka barham berildi. Piyodalar uchun 
qulay muhit yaratildi. Yashil hududlar, tartib va 
ozodalikni saqlash imkoni yaratildi.

Maqsad ham mahallani obod va koʻrkam 
manzilga aylantirish barobarida insonga vaqt, 
makon va xotirjamlik muhitini berishdir. 
Sifatli yoritish, videokuzatuv va nazorat 
tizimlari kechki vaqtda ham turargoh 
xavfsizligini taʼminlayapti. Zamonaviy 
arxitekturani oʻzida mujassam etgan 
innovatsion avtoturargoh bugun mahallaning 
yangi infratuzilma obyektiga aylandi.

Kelajakka investitsiya

Davlatimiz rahbari mamlakatimiz 
mustaqilligining oʻttiz besh yilligiga 
bagʻishlangan tantanali marosimda kelgusi 
yillarda yurtimizda inson qadrini yanada 
yuksaltiradigan 7 ta milliy dastur amalga 
oshirilishini taʼkidlar ekan, “Birinchi 
milliy dastur bilim va malakani kelgusi 
taraqqiyotimizning asosiy kapitaliga 
aylantirishdan iborat boʻladi. Bolalarning 6 
yoshli tayyorlov guruhlariga qamrovini qisqa 
muddatda 100 foizga olib chiqamiz”, dedi.

Ana shu ezgu maqsad roʻyobi uchun 
bajarilayotgan yangilanishlar epkini 
Qichqiriq mahallasini ham chetlab oʻtmadi. 
Bu yerdagi 2 ta davlat maktabgacha taʼlim 
tashkilotida keng koʻlamli qurilish va rekons
truksiya ishlari qilindi.

Davlatimiz rahbari tashrif chogʻida 
ushbu muassasalardan biri — 441-bogʻchada 
yaratilgan sharoitlar bilan tanishdi. Ushbu 
maskan 1976-yili qurilgan boʻlib, hududi 
tubdan kengaytirildi. Muassasaning boʻsh 
turgan maydonida 450 oʻrinli 2 ta yangi bino 
barpo etildi. Natijada bogʻchaning umumiy 
quvvati 835 oʻringa yetkazildi.

Muassasada bolajonlar salomatligiga 
alohida eʼtibor qaratilgan. Bolalar 
immunitetini mustahkamlash va nafas 

Shuningdek, bogʻchada tashkil etilgan yoʻl 
harakati xavfsizligi toʻgaragi faoliyati bilan 
ham tanishildi. Bu kabi toʻgaraklar faoliyatini 
boshqa maktabgacha taʼlim muassasalarida 
ham ommalashtirish, bolalarni yoʻl harakati 
xavfsizligi madaniyatiga bogʻcha paytidanoq 
oʻrgatib borish muhimligi taʼkidlandi.

Bu saʼy-harakatlar zamirida farzand
larimizning aqlan raso, ruhan sogʻlom va 
barkamol boʻlib ulgʻayishi orzusi bor. Vaqti 
kelib bugungi ishlar samarasini davlatimizni 
taraqqiy ettirish uchun jamiyatimizga 
yangicha kuch boʻlib qoʻshiladigan durkun, 
sogʻlom, intellekti yuksak yigit-qizlar 
timsolida koʻrishimiz shubhasiz.

Rozilik — obodlikni 
belgilovchi muhim mezon

Prezidentimiz joylarga tashrifi chogʻida 
mahallalardagi obodonlashtirish ishlari, aholi 
uchun yaratilgan sharoitlar bilan tanishadi, 
hudud faollari, nuroniylar va yoshlar 
bilan samimiy muloqot qiladi. Mahalla 
infratuzilmasini yaxshilash, odamlar uchun 
munosib turmush sharoiti yaratish, bandligini 
taʼminlash va daromadini oshirishga 
qaratilgan ishlarni kuchaytirish lozimligini 
taʼkidlaydi.

Mahalla obodligi faqat yoʻllar, koʻchalar 
koʻrkamligi, infratuzilmaning yaxshiligi 
bilan oʻlchanmaydi. Odamlarning bugunidan 
roziligi, ertangi kunga ishonchi, faolligi va 
hamjihatligi — obodlikni belgilovchi eng 
muhim mezon. Bugun oʻziga xos koʻrkam 
qiyofa kasb etgan Qichqiriq mahallasidagi 
oʻzgarishlar poytaxtning boshqa mahallalari 
uchun namuna boʻlayotgani zamirida ham el 
roziligiga erishish, qadrini ulugʻlashdek ezgu 
orzu mujassam.

YANGI O‘ZBEKISTON

bilimli, mustaqil fikrlaydigan, zamonaviy kasbiy koʻnikmalarni egallagan 

va jamiyat taraqqiyotiga munosib hissa qoʻsha oladigan yoshlardir.

Inson qadri uchun

Jumladan, Qashqadaryo viloyatida ham 
yirik loyihalar amalga oshirilmoqda. Hozir 
hududda 337 ta tibbiyot muassasasi faoliyat 
yuritmoqda. Ulardan 53 tasi statsionar 
xizmat koʻrsatadigan muassasa boʻlib, 9472 
oʻringa ega. Bu muassasalarning 12 tasi 
respublika markazlari filiallari, 17 tasi viloyat 
muassasalari, 36 tasi esa tuman darajasidagi 
shifoxonalardir. Bundan tashqari, 232 ta 
ambulator muassasa bor. Xususan, 106 ta 
oilaviy shifokorlik punkti, 111 ta oilaviy 
poliklinika, 15 ta koʻp tarmoqli markaziy 
poliklinika va 182 ta mahalla tibbiyot punkti 
aholiga xizmat koʻrsatmoqda. Davlat tibbiyot 
muassasalarida 55 ming 267 tibbiyot xodimi 
mehnat qilmoqda. Shundan 5427 nafari 
shifokor, 33 ming 706 nafari oʻrta tibbiyot 
xodimi.

Ilgari bemorlar jarrohlik amaliyoti uchun 
Toshkent shahriga yoki xorijga borishga 
majbur edi. Biroq bunga hamma ham imkon 
topa olmasdi. Qolaversa, uzoq yoʻl bosib 
borish kasal kishiga oson emas. Bugun 
viloyatning oʻzida koʻpgina kasalliklar 
boʻyicha jarrohlik amaliyoti bajarilmoqda. 
Masalan, shu yilning oʻtgan olti oyida 3806 
ta yuqori texnologik jarrohlik amaliyoti 
oʻtkazildi. Bu koʻrsatkich oʻtgan yilning 
shu davriga nisbatan deyarli ikki baravar 
koʻp. Shuning oʻziyoq zamonaviy tibbiy 
texnologiyalar viloyatda amaliyotga faol 
joriy etilayotganidan dalolat beradi.

Sogʻlom turmush tarzini shakllantirish 
va kasalliklarni erta bosqichda aniqlash 
ham sogʻliqni saqlash siyosatining ustuvor 
yoʻnalishlaridan. Bu borada ham viloyatda 
sezilarli ishlar bajarilmoqda. Jumladan, 
oʻtgan olti oyda hududdagi 18 dan 40 
yoshgacha boʻlgan 1 million 200 mingdan 
ortiq kishidan 649 ming 97 nafari profilaktik 
tibbiy koʻrikdan oʻtkazildi.

Shu bilan birga, 40 yoshdan oshgan 
990 dan ortiq fuqaro oʻrtasida yurak-
qon tomir kasalliklari boʻyicha skrining 
ishlari olib borilmoqda. Belgilangan reja 
boʻyicha 440 ming 325 kishi skrining 
tekshiruvlaridan oʻtkazildi. Endokrinologik 
kasalliklar skriningi esa 103,2 foizni 
tashkil etib, rejadagi koʻrsatkichdan ham 
yuqori natijaga erishildi. Bu tibbiyot 
xodimlarining mehnat samaradorligi va 
aholining tibbiy madaniyati shakllanib 
borayotganidan dalolat beradi.

Onkologik kasalliklarni erta bosqichda 
aniqlash borasida ham muayyan yutuqlarga 
erishildi. Yilning dastlabki olti oyida 121 
kishida onkologik holat erta bosqichda 
aniqlandi. Erta tashxis va zamonaviy davolash 
usullarini qoʻllash natijasida 99 foizgacha 
tuzalish koʻrsatkichiga erishish imkoniyati 
yaratildi. Bu aholining oʻrtacha umr koʻrish 
davomiyligini oshirishga xizmat qilmoqda.

Shu yil mart oyidan boshlab viloyatda 
joriy etilgan reimbursatsiya dasturi aholi 
salomatligini asrashda hukumat tomonidan 
koʻrsatilayotgan gʻamxoʻrlikning yorqin 
namunasidir. Ushbu dastur doirasida 
poliklinikalarda dispanser nazoratidagi 
bemorlarga 7 xil ogʻir kasallikni davolash 
uchun 46 turdagi dori-darmon butkul bepul 
tarqatilmoqda.

Hozirgacha viloyatning barcha tuman 
va shaharlarida reimbursatsiya dasturi 
doirasida 9 ta kasallik boʻyicha dispanser 
roʻyxatida turgan 153 ming 745 bemor 
ushbu dasturga qamrab olindi. Joriy yilning 
olti oyi mobaynida viloyat boʻyicha 398 
ming 482 ta retsept rasmiylashtirilib, 17 
milliard 625 million soʻmlik dori-darmon 
aholiga bepul yetkazib berildi. Dasturga jalb 
qilingan barcha dorixonalar dori vositalarini 
toʻliq bepul taqdim etmoqda. Ularning sarf-
xarajati Davlat tibbiy sugʻurta jamgʻarmasi 
tomonidan qoplab berilmoqda.

Ijtimoiy himoyaga muhtoj oilalar va 
aholining zaif qatlamlari davlatimizning 
doimiy eʼtibori markazida. Prezidentimizning 
2026-yil 17-fevraldagi “Muborak Ramazon 
oyida ehtiyojmand aholini davlat tomonidan 
ijtimoiy qoʻllab-quvvatlash choralari 
toʻgʻrisida”gi qaroriga muvofiq, respublika 
boʻyicha ijtimoiy reyestrga kiritilgan 6000 
bemorni sogʻlomlashtirish belgilangan. 
Shundan 754 nafari Qashqadaryo viloyati 
hissasiga toʻgʻri keladi. Soha vakillari 
tomonidan har bir bemorning kasalligi 
boʻyicha aniq reja-grafik ishlab chiqildi. 
Shu asosda 754 bemor tegishli tibbiyot 
muassasalariga yotqizildi. Shundan 45 
nafarida yuqori texnologiyali jarrohlik 
amaliyoti bajarildi. Bundan tashqari, 
kambagʻal va ijtimoiy himoyaga muhtoj 
aholi tibbiy koʻrikdan oʻtkazilib, 33 ming 686 
bemor aniqlandi. Ulardan 30 ming 862 nafari 
ambulatoriya, 2842 nafari esa statsionar 
sharoitda sogʻlomlashtirildi.

Keyingi yillardagi tibbiyot sohasida ham 
xususiy sektorning ishtiroki ortib bormoqda. 
Jumladan, ayni paytda Qashqadaryoda 778 ta 
xususiy tibbiyot muassasasi mavjud. Shundan 
620 tasi ambulator, 158 tasi statsionar 
shaklda — 72 turdagi ixtisoslik boʻyicha 
aholiga malakali tibbiy xizmat koʻrsatmoqda. 
Xususiy tibbiyot muassasalarida jami 5356 ta 
shifo oʻrni mavjud boʻlib, bu davlat ulushiga 
nisbatan 38,2 foizni tashkil etadi.

— Oʻtgan olti oyda nodavlat tibbiyot 
muassasalarida 96 ming 500 bemor davolanib 
chiqdi. Xususiy statsionar va ambulator 
klinikalar kuniga 10 mingga yaqin fuqaroga 
tashxis, maslahat va davolash xizmatlarini 
koʻrsatish salohiyatiga ega, —

deydi Qashqadaryo viloyati sogʻliqni 
saqlash boshqarmasi boshligʻi Nizom 
Qurbonov. — Joriy yilning dastlabki olti 
oyida tadbirkorlik subyektlari tomonidan 
xususiy tibbiyot sohasida umumiy qiymati 

200 milliard soʻmlik 50 ta yangi loyiha 
amalga oshirildi. Natijada uch yuzdan ortiq 
yangi ish oʻrni ochildi. Sogʻliqni saqlash 
vazirligi tomonidan belgilangan tartibda 42 
ta xususiy tibbiyot muassasasiga litsenziya 
asosida faoliyat yuritishga ruxsat berildi. 
Mavjud muassasalardan 11 tasi esa faoliyatini 
kengaytirdi.

Xalqaro tibbiy turizm yoʻnalishida ham 
ijobiy natijalarga erishilmoqda. 2026-yilning 
olti oyida chet ellik 519 fuqaroga 4 milliard 
718 million soʻmlik tibbiy xizmat koʻrsatildi. 
Ular orasida Rossiya, Xitoy, Hindiston, 
Qozogʻiston, Janubiy Koreya, Tojikiston, 
Turkiya va boshqa mamlakatlardan kelgan 
bemorlar bor. Bu viloyat tibbiyotining 
xalqaro darajada tan olinayotganidan dalolat 
beradi.

Sogʻliqni saqlash tizimini raqamlashtirish 
zamonaviy davlat boshqaruvining ajralmas 

qismiga aylanib bormoqda. 2025-yilda 
tibbiyot tizimini raqamlashtirish uchun 
mahalliy byudjetdan 18 milliard soʻmga 
yaqin mablagʻ ajratildi. Buning hisobidan 
1573 ta kompyuter, 455 dona planshet, 42 
dona infokiosk, 168 dona monitor va boshqa 
zamonaviy texnika vositalari xarid qilindi.

Joriy yilning birinchi choragida viloyat, 
tuman va shahar tibbiyot birlashmalariga 
473 ta zarur kompyuter texnikasi sotib olish 
uchun 3 milliard 152 million soʻm ajratildi. 
Koʻkdala tumani tibbiyot birlashmasining 836 
nafar, Kasbi tumani tibbiyot birlashmasining 
1806 nafar shifokori va hamshiralari DMED 
tizimi va kompyuter savodxonligi boʻyicha 
oʻqitilib, test imtihonlaridan oʻtkazildi.

3,5 million soʻmdan 6,5 million soʻmgacha, 
hamshiralarniki esa 1,6 million soʻmdan 4 
million soʻmgacha oshirildi.

Bundan tashqari, biriktirilgan odam soni 
3000 dan ortiq boʻlgan tibbiy brigadalarga 
har bir ortiqcha kishi uchun bazaviy 
maoshning 0,5 foizi miqdorida ustama 
toʻlanadi. Olis va chekka hududlarda sayyor 
qabullar oʻtkazgan tibbiyot brigadalariga 
esa 50 foizgacha ustama toʻlash amaliyoti 
yoʻlga qoʻyildi. 2027-yildan bu miqdor 
yana oshadi.

Kitob tumanida bu ishlarning samarasi 
allaqachon koʻzga tashlanmoqda. Aholining 
birlamchi tibbiy-sanitariya yordami 
muassasalariga murojaati 30 foizdan 70 
foizgacha oshdi. Bu esa odamlarda oilaviy 
shifokorlar faoliyatiga ishonch ortib 
borayotganidan dalolat beradi. Shu bilan 
birga, statsionar shifoxonalarga murojaatlar 
30 foiz kamaydi. Bu birlamchi boʻgʻin 
samaradorligi oshganini bildiradi.

Joriy yilda vohada investitsiya dasturi 
doirasida 17 ta tibbiyot muassasasi joriy 
taʼmirlanib, foydalanishga topshirildi.

— Mazkur koʻrsatkichlar aholiga 
koʻrsatiladigan tibbiy xizmatni tubdan 
yaxshilashga asos boʻlmoqda, — deydi 
Nizom Qurbonov. — Bundan tashqari, 
viloyat sogʻliqni saqlash boshqarmasi 
oldida yangi va ulkan vazifalar turibdi. 
Xususan, yurak-qon tomir hamda qandli 
diabet kasalligini erta aniqlash maqsadida 
40 yosh va undan katta 990,5 ming fuqaroni 
ommaviy skriningdan oʻtkazish maqsad 
qilingan. Shuningdek, 1 million 300 ming 
18-40 yoshli kishini profilaktik koʻrikdan 
oʻtkazish va salomatlik holatini baholash 
koʻzda tutilgan. Shu bilan birga, Kitob va 
Koson tumanlarida 100 oʻrinli zamonaviy 
reabilitatsiya markazini tashkil etish hamda 
Qarshi tumani tibbiyot birlashmasida 300 
oʻrinli zamonaviy koʻp tarmoqli tibbiyot 
markazini qurish belgilangan. Qarshi 
shahrida esa 600 oʻrinli zamonaviy koʻp 
tarmoqli tibbiyot markazini qurish va 
jihozlash rejalashtirilgan.

Tibbiyotdagi islohotlar Qashqadaryoda 
samara bermoqda. Jumladan, yuqori 
texnologik jarrohliklar soni ikki baravar 
oshdi. Bepul dori-darmon dasturi 
kengaymoqda. Shifokorlar maoshi ikki 
marta yuqoriladi. Xususiy tibbiyot faol 
rivojlanmoqda, tizim raqamli asosga 
oʻtmoqda. Bu esa aholining yanada 
sogʻlom, farovon va ishonchli hayot 
kechirishiga asos boʻlmoqda.

Akbar RAHMONOV,
“Yangi Oʻzbekiston” muxbiri

Nazarimda, bugungi taʼlim 
islohotlarining tub mohiyati ham aynan 
shunda namoyon boʻladi. Biz taʼlim sifatini 
oshirish, oʻquv jarayonini takomillashtirish, 
ilmiy izlanishlarni ragʻbatlantirish va xalqaro 
tajribani oʻzlashtirish masalalariga davrning 
navbatdagi talabi emas, balki universitetning 
bugungi va ertangi taraqqiyotini belgilab 
beradigan strategik vazifa sifatida qarashimiz 
kerak. Chunki oʻqitish sifatiga qoʻyilayotgan 
talablar qanchalik oshsa, bizdan ham 
shunchalik koʻp izlanish, yangicha yondashuv 
va yuksak masʼuliyat talab etiladi.

Namangan davlat universitetidagi 
ishlar zamirida ham ana shu tushuncha 
mujassam. OTMni rivojlantirish jarayonini 
faqat taʼlim yoʻnalishlarini koʻpaytirish 
yoki yangi binolar barpo etish bilan cheklab 
qoʻymaymiz. Biz uchun asosiy masala 
imkoniyatlarning taʼlim sifati, talabalarning 
bilimi va koʻnikmasi hamda professor-
oʻqituvchilarning ilmiy-ijodiy salohiyatiga 
qanday taʼsir koʻrsatayotganidir.

Mazkur oʻquv yilida universitetimizning 
moddiy-texnik bazasini mustahkamlash, 
talabalar va professor-oʻqituvchilar uchun 
zamonaviy taʼlim muhitini yaratish borasida 
koʻplab ishlar qilindi. Jumladan, 2400 
oʻringa moʻljallangan ikkita oʻquv binosi 
rekonstruksiya qilindi, sport inshootlari va 
“Biologik tadqiqotlar markazi” barpo etildi. 
Shuningdek, 1650 oʻrinli uchta talabalar turar 
joyi hamda 2000 oʻringa moʻljallangan oʻquv 
binosi foydalanishga topshirildi.

Albatta, bu raqamlar ortida mehnat, 
tashkiliy saʼy-harakatlar va maqsad mujassam. 
Biroq binolarning zamonaviyligi oʻz-oʻzidan 
taʼlim sifatini taʼminlab bermaydi. Ularning 
haqiqiy qiymati ana shu imkoniyatlardan 
qanchalik samarali foydalanishimiz, 
talabalar uchun qanday muhit yaratishimiz 
va ilmiy izlanishlarni qay darajada qoʻllab-
quvvatlashimiz bilan belgilanadi. Shuning 
uchun moddiy-texnik bazani rivojlantirish 
bilan birga taʼlim mazmunini yangilash va 
oʻquv jarayoni samaradorligini oshirishga 
ham ustuvor vazifa sifatida qaraymiz.

Universitetimizda taʼlim qamrovi 
kengayib borayotgani ham zimmamizdagi 
masʼuliyatni yanada oshiradi. Bakalavriat 

yoʻnalishlari soni 73 tadan 76 taga, magis
tratura mutaxassisliklari esa 18 tadan 29 
taga yetdi. Talabalar sonining 9900 dan 
16 ming 300 ga oshgani universitetimizga 
talab va ishonchning muhim koʻrsatkichidir. 
Qamrovning kengayishi, eng avvalo, 
taʼlim sifatiga talabni kuchaytirish, har bir 
talabaga munosib sharoit yaratish va taʼlim 
dasturining mazmunini zamon ehtiyojlariga 
moslashtirishni taqozo etadi.

Kelgusi oʻquv yilida yana 19 ta yangi 
taʼlim yoʻnalishi va mutaxassisligini 
yoʻlga qoʻyish rejalashtirilgan. Belgilangan 
vazifalar ijrosi doirasida 7 ta taʼlim dasturi 
boʻyicha dual taʼlimni tashkil etish ham 

koʻzda tutilmoqda. Bu tashabbuslardan 
koʻzlangan maqsad oʻqitish jarayonini 
mehnat bozori ehtiyojlariga yaqinlashtirish, 
nazariy bilimlarni amaliy koʻnikmalar bilan 
uygʻunlashtirish va talabalarning kasbiy 
faoliyatga tayyorgarligini kuchaytirishdir. 
Bugun ish beruvchiga faqat diplom egasi 
emas, egallagan bilimini amaliyotda qoʻllay 
oladigan, muammolarga mustaqil yechim 
topadigan mutaxassis kerak. Demak, oliy 
taʼlimning vazifasi ana shu ehtiyojga munosib 
javob berishdan iborat.

Taʼlim dasturlarini xolis baholash hamda 
ularning sifatini belgilangan mezonlar 
asosida takomillashtirib borish masalasiga 

ham alohida eʼtibor qaratyapmiz. Bu 
boradagi muhim qadamlardan biri Namangan 
davlat universitetida biologiya, kimyo va 
fizika sohalaridagi oltita taʼlim dasturining 
Germaniyaning ASIIN xalqaro akkreditatsiya 
agentligi tomonidan eʼtirof etilgani boʻldi. 
Ushbu dasturlar biologiya, kimyo va 
fizika yoʻnalishlaridagi bakalavriat taʼlim 
dasturlarini hamda shu uchta mutaxassislik 
boʻyicha magistratura dasturlarini 
qamrab oladi. Endi mazkur yoʻnalish 
va mutaxassisliklarning diplomi barcha 
davlatda tan olinadi. Bu biz uchun sharaf 
va ayni paytda katta masʼuliyat demakdir. 
Shuningdek, universitetimizning yana 22 
ta taʼlim dasturi maxsus akkreditatsiyadan 
muvaffaqiyatli oʻtkazildi.

Bu natijalar universitet jamoasining 
izchil mehnati, faoliyatini takomillashtirishga 
intilishi va taʼlim sifatini oshirishga 
talabchanligining muhim ifodasidir. Xalqaro 
eʼtirofga erishish uchun taʼlim dasturlarining 
mazmuni, oʻquv jarayonini tashkil etish, 
resurslar va mutaxassislar tayyorlash tizimiga 
jiddiy eʼtibor qaratish lozim. Bunday jarayon 
universitetdan oʻz faoliyatiga tanqidiy nazar 
bilan qarash, mavjud imkoniyatlar bilan birga 
hal qilinishi lozim boʻlgan vazifalarni aniq 
belgilab olishni taqozo etadi.

Shu maʼnoda, oltita taʼlim dasturining 
ASIIN tomonidan eʼtirof etilgani va yana 
22 ta dasturning maxsus akkreditatsiyadan 
oʻtkazilgani biz uchun quvonchli natija 

boʻlish bilan birga kelgusi faoliyatimiz 
uchun masʼuliyat hamdir. Bu yutuqlar taʼlim 
sifatini xalqaro mezonlar asosida baholash 
va takomillashtirish borasidagi ishlarimizni 
izchil davom ettirishga undaydi. Chunki 
xalqaro eʼtirofning haqiqiy ahamiyati 
sertifikatning oʻzida emas, uning ortida 
turgan sifat oʻzgarishlari, oʻquv jarayoni 
samaradorligi hamda talabalar egallayotgan 
bilim va koʻnikmalarda namoyon boʻladi.

Erishilgan yutuqlar bilan cheklanib qolish 
niyatimiz yoʻq. Bugungi taʼlim muhitida 
kechagi natijalarning oʻzi yetarli emas. Har 
bir bosqich yangi marralarni, har bir eʼtirof 
esa yanada yuksak masʼuliyatni yuzaga 
keltiradi. Oldimizda taʼlim dasturlarimizni 
xalqaro standartlarga moslashtirish, sifatini 
takomillashtirish va xalqaro akkreditatsiya 
qamrovini kengaytirishdek muhim vazifalar 
turibdi.

Jumladan, kelgusida filologiya va tillarni 
oʻqitish yoʻnalishi boʻyicha 3 ta, iqtisodiyot 
yoʻnalishi boʻyicha 5 ta taʼlim dasturini 
xalqaro akkreditatsiyadan oʻtkazishni 
rejalashtirganmiz. Bu taʼlim dasturlari 
sonini koʻpaytirishga qaratilgan maqsad 
emas, balki mazmuni va sifatini yanada 
takomillashtirish, xalqaro hamkorlikni 
kengaytirish, universitetimizning xalqaro 
taʼlim makonidagi mavqeini mustahkamlash, 
shuningdek, bitiruvchilarimizning mehnat 
bozoridagi raqobatbardoshligini oshirish 
yoʻlidagi navbatdagi qadamdir.

Universitetning haqiqiy nufuzi faqat 
qozonilgan eʼtirof bilan emas, auditoriyalarda 
yaratilayotgan bilim muhiti, professor-
oʻqituvchilarning salohiyati, ilmiy izlanishlar 
samarasi va talabalarning yutuqlari bilan 
belgilanadi. Xalqaro akkreditatsiya esa ana 
shu jarayonni takomillashtirishga xizmat 
qilgandagina oʻzining toʻliq mazmun-
mohiyatini namoyon etadi. Shu bois, har bir 
natijani keyingi rivojlanish uchun tayanch, 
har bir yangi vazifani esa universitet 
salohiyatini yanada yuksaltirish imkoniyati 
sifatida qabul qilamiz.

Zero, universitetning eng katta boyligi 
binolar yoki sertifikatlar emas, balki 
bilimli, mustaqil fikrlaydigan, zamonaviy 
kasbiy koʻnikmalarni egallagan va jamiyat 
taraqqiyotiga munosib hissa qoʻsha 
oladigan yoshlardir. Universitet jamoasining 
birdamligi, professor-oʻqituvchilarimizning 
kasbiy salohiyati va talabalarimizning intilishi 
tufayli oldimizga qoʻygan maqsadlarimizga 
erishamiz.

ILG‘OR TEXNOLOGIYA, 
RAQAMLI POLIKLINIKA 
VA YUQORI MAOSH – 

“Inson qadri uchun” tamoyiliga 
asoslangan islohotlar sogʻliqni 
saqlash tizimida ham katta 
oʻzgarishlar yasadi. Yillar 
davomida toʻplanib qolgan 
masalalar hal etilib, tibbiyot 
xalqqa tobora yaqinlashmoqda. 
Bugun nafaqat shahar va tuman 
markazlarida, balki chekka 
qishloqlarda ham zamonaviy 
tibbiyot muassasalari barpo 
etilmoqda.

Abdugʻaffor QIRGʻIZBOYEV, 
Namangan davlat universiteti 
rektori, tarix fanlari doktori, 

professor

voha tibbiyotidagi ijobiy o‘zgarishlar

Vazirlar Mahkamasining tegishli 
qaroriga koʻra, Kitob tumanida 2025-yil 
10-dekabrdan “Elektron retsept” moduli joriy 
qilindi. Qolgan tumanlarda esa yil yakuniga 
qadar toʻliq yoʻlga qoʻyish rejalashtirilgan. 
Oilaviy poliklinikalardagi laboratoriyalar 
oʻrniga markaziy shifoxona huzurida yagona 
markaziy laboratoriya faoliyati yoʻlga 
qoʻyildi. Laboratoriya natijalari DMED 
elektron tizimi orqali oilaviy poliklinikalarga 
uzatilmoqda. Shuningdek, viloyatdagi 17 ta 
tibbiyot muassasasi kassalarida onlayn toʻlov 
qabul qilinyapti.

Keyingi yillarda tibbiyot xodimlarining 
ijtimoiy holatini yaxshilashga alohida eʼtibor 
qaratilmoqda. Masalan, birlamchi tibbiy-
sanitariya yordami muassasalarida shifokor 
va oʻrta tibbiyot xodimlari uchun toʻliq bir 
stavkada ishlash tartibi joriy etildi. Shunga 
koʻra, shifokorlarning bazaviy oylik maoshi 

jahon standartlariga mos ta’lim  – 
IZCHIL SA’Y-HARAKATLAR NATIJASI

www.yuz.uz yuz.uznews yuz.uz_news yuz.uz_newsyuz_official 2026-yil 18-oktabr, 216-son

Bugun oliy taʼlim muassasalarining mavqei faqat tarixi, 
ilmiy salohiyati yoki moddiy-texnik imkoniyatlari bilan 
emas, balki taʼlim sifati, xalqaro standartlarga muvofiqligi, 
bitiruvchilarining raqobatbardoshligi hamda jamiyat 

taraqqiyotiga qoʻshayotgan hissasi bilan ham belgilanmoqda. Zero, 
zamonaviy oliy taʼlim oldida turgan asosiy vazifa shunchaki mutaxassis 
tayyorlash emas, aksincha, tez oʻzgarayotgan dunyoda mustaqil 
fikrlaydigan, mustahkam bilimga ega va kasbiy mahorati bilan hayotda 
oʻz oʻrnini topa oladigan kadrlarni tarbiyalashdan iborat.

Kamolot pillapoyasi

YANGI O‘ZBEKISTON

Menimcha, yurtimizda yangi qurilayotgan yirik jamoat obyektlariga nom berishda oʻzbek 
tilidagi nomlarning ustuvor boʻlishi shart qilib belgilanishi kerak. Bu milliy gʻururimizni 

ham, shahar va qishloqlarimizning oʻziga xos meʼmoriy qiyofasini ham yanada 
mustahkamlaydi.

So‘zning maqomi ikkinchi 
o‘ringa tushib qolsa...

Kunlar, yillar, asrlar oʻtishi bilan odamlar 
va tillar oʻzgarib boradi. Bunga turkiy oʻzbek 
tilimiz tarixi yaqqol misol boʻla oladi. 
Bugun koʻpchiligimiz Navoiy davri tilini 
deyarli tushunmaymiz. Shuning uchun daho 
shoirimiz asarlarini oʻqish va oʻrganish uchun 
maxsus lugʻatlar tuzilgan. Vaholanki, bundan 
besh asr oldingi ajdodlarimiz aynan shu tilda 
gaplashgan, gʻazal va dostonlar bitgan. Hatto 
oʻtgan asr boshlarida yashab oʻtgan buyuk 
bobolarimiz asarlarida ham bugungi yoshlar 
uchun tushunarsiz soʻz va iboralar uchraydi.

Demak, davr oʻtishi bilan tillar oʻzgarib, 
boshqa tillardan kirib kelgan soʻz, ibora 
va shevalar hisobiga boyib boradi. Ayrim 
soʻzlar esa tilimizdan chiqib ketadi. Bunday 
soʻzlar arxaizm, yaʼni arxaik soʻzlar deb 
ataladi. Tilshunoslikda taʼriflanishicha, 
arxaik soʻzlar til taraqqiyoti natijasida hozir 
isteʼmoldan chiqib qolgan, lekin zamonaviy 
tilda muqobili mavjud boʻlgan eskirgan 
soʻzlardir. Boshqacha aytganda, bu soʻzlar 
ifodalaydigan tushuncha yoki buyumlar 
bugungi hayotimizda ham bor, biroq ular 
hozir boshqa yangi soʻzlar bilan nomlanadi.

Men bolaligimda otamni “ota”, onam
ni “ona” deb chaqirganman. Qishlogʻimizda 
ham, qoʻshni qishloqlarda ham hamma 
shunday murojaat qilardi. Ota va onani boshqa 
soʻz bilan atash mumkinligini tasavvurimizga 
ham sigʻdira olmaganmiz. Axir bu ikki soʻz 
oʻzbek tilidagi eng muqaddas, ardoqli soʻzlar.

Bugungi yoshlarning aksariyati otasini 
“dada”, “ada”, onasini esa “aya”, “oyi” 
deb chaqiryapti. Bu-ku, mayli, har bir 
hududning oʻziga xosligi bilan bogʻliqdir, 
ammo men tugʻilib oʻsgan tomonlarda ham 
“ota” va “ona” soʻzlari muomaladan chiqib 
borayotgandek goʻyo.

Turkiyshunos olimlar taʼkidicha, “dada” 
soʻzining etimologiyasi uzoq oʻtmishga borib 
taqaladi. U turkiy xalqlarning eng qadimgi 
umumleksik qatlamiga tegishli. Mahmud 
Koshgʻariyning XI asrga oid “Devonu 
lugʻatit-turk” asarida ham bu soʻz ishlatilgan 
va oʻsha davrda aynan “ota” maʼnosini 
anglatgan.

Til tarixidagi tovushlar almashinuvi va 
qisqarishi — dissimilyatsiya yoki reduksiya 
natijasida “dada” soʻzi boshidagi “d” tovushi 
tushib qolib, “ada” shakli yuzaga kelgan. Bu 
soʻz koʻproq Toshkent va Fargʻona vodiysi 
shevalariga xos.

“Oyi” va “aya” soʻzlari ham turkiy tillar 
qatlamiga mansub boʻlib, ularning kelib 
chiqishi bolalar nutqi va qadimgi turkiy 
ildizlarga borib taqaladi.

Yuqoridagilardan koʻrinib turibdiki, 
“dada”, “ada” yoki “oyi”, “aya” soʻzlari bugun 
paydo boʻlib qolmagan. Ota-bobolarimiz 
ming yillardan buyon ulardan foydalanib 
kelgani va hozir ham ishlatilayotganiga hech 
qanday eʼtiroz yoʻq. Bu holat tilimizning 
naqadar boyligidan nishonadir va bitta 

“ona” yoki “ota” soʻzining shuncha sinonimi 
borligini koʻrsatadi.

Lekin “ota” va “ona” soʻzlari 
isteʼmoldan chiqib borayotgani baribir bir 
oz xavotirli holatdir. Hozir 3-8 yoshli bolalar 
bilan muloqot qilib koʻring, koʻpchiligi 
bunday soʻzlar borligidan xabardor emas. 
30 yoshgacha boʻlgan yigit-qizlar esa bu 
soʻzlarni biladi, lekin deyarli ishlatmaydi. 
Demak, oradan yillar oʻtgach, bu ikki 
soʻzning butunlay isteʼmoldan chiqishi, 
unutilishi va arxaik soʻzlarga aylanishi 
ehtimoli bor. Biz bolaligimizda otamiz va 
onamizning otasini “katta ota” deb atardik. 
Bugun bu soʻz deyarli muomaladan chiqib 
boʻldi. Balki ayrim chekka qishloqlardagina 
saqlanib qolgandir. Uning oʻrnini “bobo” 
yoki “buva” soʻzlari egalladi. Ertaga “ota” 
va “ona” soʻzlari ham shunday holga 
tushmasligiga kafolat bormi?

Aslida, “ota” va “ona” soʻzlari oʻrnini 
bosa oladigan soʻz yoʻq. Bu shaxsiy fik
rim. Chunki tilimizda “ona Vatan”, “ona 
yurt”, “ona tili”, “ota makon”, “ota yurt” va 
shularga oʻxshash koʻplab qutlugʻ iboralar 
bor. Endi ularni “aya Vatan”, “aya yurt”, 
“aya tili”, “oyi Vatan”, “oyi yurt”, “oyi 
tili” yoki “dada makon”, “dada yurt”, “ada 
makon”, “ada yurt” deb talaffuz qilib koʻring. 
Juda erish eshitiladi. Goʻyoki mazmun 
oʻzgarmagan. Lekin buni ayta olmaysiz, 
qabul qila olmaysiz. Chunki Vatanni, yurtni, 
makonni “ota” va “ona” soʻzidan boshqa 
soʻzlar bilan ifodalab, ulugʻlab boʻlmaydi. Bu 
iboralar yillar davomida tilimizga, dilimizga 
va qonimizga singib ketgan.

Shunday ekan, bu soʻzlarni saqlab 
qolish yoʻllarini izlashimiz shart. Soʻzning 
yoʻqolishi faqat uni aytmay qoʻyishdan emas, 
baʼzan maʼnosini unutishdan boshlanadi. 
Shuning uchun ota-onani faqat nom bilan 
emas, balki hurmat, mehr va qadr bilan ham 
ulugʻlashimiz lozim.

“Ota” va “ona” shunchaki ikki soʻz emas, 
balki xalqimiz tili, tarixi, xotirasi va milliy 
oʻzligining bir qismidir. Soʻzning maqomi 
ikkinchi oʻringa tushib qolsa, bolalar ularni 
kamroq eshitib, asta-sekin unutishi mumkin. 
Menimcha, buning oldini olish uchun oilada 
bolalarimizga kichikligidan “ota”, “ona”, 
“otajon”, “onajon” soʻzlarini oʻrgataylik. 
Ularning oʻz ota-onasiga qanday murojaat 
qilayotganiga jiddiy eʼtibor beraylik.

Bu soʻzlarni kitoblarda, sheʼrlarda, 
film va qoʻshiqlarda, shuningdek, ijtimoiy 
tarmoqlarda koʻproq ishlatish lozim. Shu 
bilan birga, maktab va bogʻchalarda bolalarga 
faqat soʻzlarni yodlatish bilan cheklanmay, 

ularning kelib chiqishi, maʼnosi va xalqimiz 
madaniyatidagi oʻrniga ham tushuntirish 
berish zarur.

Bundan tashqari, maktab darsliklarida, 
ayniqsa, boshlangʻich sinf kitoblarida faqat 
“ota” va “ona” soʻzlari ishlatilishi kerak. Agar 
biz bu kitoblarda “dada”, “ada”, “oyi”, “aya” 
soʻzlaridan foydalana boshlasak, shunday 
ulugʻ soʻzlarimiz unutilishiga, arxaik soʻzga 
va tarixga aylanishiga oʻzimiz hissa qoʻshgan 
boʻlamiz.

Tildagi soʻzni saqlab qolishning eng 
kuchli yoʻli — uni kundalik hayotda tabiiy 
ravishda ishlatish. Qonun, lugʻat yoki darslik 
biror soʻzni qayd etib qoʻyishi mumkin, lekin 
uni tirik saqlaydigan kuch xalqning oʻzidir. 
Shunday ekan, bu soʻzlarni saqlab qolish 
faqat oʻzimizga bogʻliq.

“Ismimni ham, familiyamni 
ham oʻzgartirmayman”

Bu haqda koʻp gapirildi, koʻp aytildi, 
turli takliflar bildirildi. Lekin hali ham biror 
oʻzgarish boʻlmadi. Gap bir paytlar savodsiz 
xodimlar yoki boshqa millat vakillari 
tomonidan berilgan tugʻilganlik haqidagi 
guvohnomalar va shular asosida olingan 
pasport yoxud boshqa hujjatlardagi ism, ota 
ismi hamda familiyalar haqida bormoqda. 
Bu masalaga eʼtiborsiz qaraganimiz sababli 
bugun lugʻatlarimiz oʻzbek tili qoidalariga 
zid boʻlgan Yadgar, Abdugani, Gulnara, 
Feryuza, Abidov, Raxmankulov, Djuma
bayeva kabi koʻplab ism va familiyalar bilan 
toʻlib ketgan.

“Isteʼmolchi” gazetasida ishlab yurgan 
paytimda Kadir Djumayev degan odamdan 
maqola keldi. Mavzusi dolzarb ekan, 
tayyorlab gazetaga chiqardik. Albatta, 
muallifning ism va familiyasini “Qodir 
Jumayev” deb oʻzbekchalashtirib berdik. 
Oradan bir hafta oʻtgach, u menga telefon 
qildi. Rahmat aytish oʻrniga janjal koʻtardi. 
Emishki, biz uning ismi va familiyasini 
pasportidagidan boshqacha yozibmiz va 
bunga haqqimiz yoʻq ekan.

Men unga ism va familiyasini oʻzbek tili 
qoidalariga asosan toʻgʻrilaganimizni, uning 
asl ismi Qodir Jumayev ekanini tushuntirishga 
harakat qildim. Iloji boʻlsa, shu tobda 
pasport beradigan idoraga borib, hujjatdagi 
bu yozuvlarni oʻzgartirishi lozimligini ham 
aytdim. U esa murosa qilmoqchi emasdi. 
Maqolasini pasportdagi ism va familiya bilan 
qaytadan chiqarishimizni talab qilardi.

Oʻsha paytlarda ayrim idoralar oʻz 
xodimlaridan gazetada maqolalar eʼlon 

qilishni talab etar va har oyda bu haqda hisobot 
olardi. Muallifimiz mazkur maqolasini 
hisobotga kiritgan ekan, ishxonasining 
rahbari “Bu boshqa odamning maqolasi” deb 
qabul qilmabdi.

Koʻp tortishuvlardan soʻng u pasportidagi 
ismi va familiyasini oʻzgartirish haqidagi 
taklifimni oʻylab koʻrishini va yana telefon 
qilishini aytib, goʻshakni qoʻydi. Ertasi kuni 
haqiqatan qoʻngʻiroq qildi. Bu safar u ism-
familiyasi yoki maqolani qaytadan bosish 
haqida tortishmadi. Kechasi bilan uzoq oʻylab 
koʻrgani, lekin baribir familiyasi va ismini 
oʻzgartirmaslikka qaror qilganini aytdi.

— Oʻylab koʻrsam, familiyam va 
ismimni oʻzgartirish uchun juda koʻp ovora 
boʻlarkanman, — dedi u. — Avvalo, pas
portni oʻzgartirishning oʻzi oson kechmaydi, 
necha kun sarson-sargardon boʻlaman. 
Pasport oʻzgargandan soʻng esa boshqa 
hamma hujjatlarni qaytadan olishim kerak. 
Universitet diplomi, farzandlarimning 
tugʻilganlik haqidagi guvohnomalari va 
pasportlari, nikoh guvohnomasi, nomimdagi 
uy-joy hamda boshqa mulklarimning 
hujjatlarini oʻzgartirishim shart. Buning 
uchun qancha vaqt, pul va asab ketishini bir 
hisoblab koʻring-a. Shuning uchun menga 
“Kadir Djumayev” boʻlib yurish yaxshiroq. 
Ism-familiya menga non yoki osh berarmidi? 
Oʻrischa boʻlsa, oʻrischada...

Shundan soʻng u meni boshqa bezovta 
qilmadi.

Uning gapida ham jon bor edi. Rostdan 
ham, bundan 15-20 yillar burun biror 
idoraga kirib hujjat olishning oʻzi boʻlmasdi. 
Buning ustiga, “ismim va familiyamni 
oʻzgartirmoqchiman” desangiz, sizga shubha 
bilan qarashlari tayin edi. Bundan tashqari, 
muallif aytganidek, bitta pasportdagi ism va 
familiya oʻzgarishi bilan koʻplab muammolar 
boshlanardi. Oʻsha pasportdagi ism-familiya 
asosida olingan hujjatlarning hammasini 
qaytadan toʻgʻrilash kerak edi. Bu esa oson 
ish emas. Ham vaqting, ham naqding ketadi. 
Idoralar eshigi oldida kunlab, oylab sarson-
sargardon boʻlasan. Ishing bitguncha qancha 
odamga akajon, opajon deb yolvorasan.

Shuning uchun ham undan koʻra “Kadir 
Djumayev” boʻlib yurish yaxshi edi. Chunki 
sendan birov nega ism-familiyang bunday 
deb soʻramasdi, bu bilan tilimiz qoidalarini 
buzyapsan demasdi.

Xoʻsh, bunday xatolarni qachon 
tuzatamiz? Qachon odamlarning ismi, 
ota ismi va familiyasini toʻgʻri yozadigan 
hamda aytadigan boʻlamiz? Nazarimda, 
buning uchun mamlakatimizda hamma 

bajarishi shart boʻlgan majburiy hujjat qabul 
qilinishi kerak. Balki Davlat tili toʻgʻrisidagi 
qonunimizga bitta modda qoʻshish lozimdir. 
Unda barcha ism, ota ismi va familiyalar 
oʻzbek tili qoidalari asosida toʻgʻri yozilishi, 
shu asosda qolgan hujjatlar ham toʻgʻrilanishi 
shart va majburiyligi qatʼiy belgilanishi zarur. 
Hatto bu hujjatlarni toʻgʻrilashning aniq 
muddatlarini ham belgilab qoʻyish kerak. Aks 
holda, bu jarayon yana uzoq davom etadi. Shu 
orqali ham ism-familiyalarni toʻgʻrilagan, 
ham tilimizni xatolardan tozalagan boʻlamiz. 
Bugun buning uchun idorama-idora chopish, 
sarson boʻlishning hojati yoʻq, kompyuter va 
raqamli texnologiyalar davrida yashayapmiz. 
Uydan chiqmay turib barcha hujjatlarni 
tuzatish imkoni bor, faqat oʻzimizda istak, 
intilish va harakat boʻlsa kifoya.

Lotin yozuviga asoslangan oʻzbek 
alifbosi takomillashtirilyapti. Bu esa asta-
sekin barcha hujjatlar aynan shu alifbo 
asosida almashtiriladi degani. Demak, mana 
shu almashtirish jarayonining oʻzidayoq 
notoʻgʻri yozilgan ism va familiyalarni 
osongina toʻgʻrilab ketish mumkin.

Xorijiy nomlar zamonaviylik 
belgisi emas

Ziyolilarimiz oʻzbek tili qoidalariga zid 
ravishda koʻplab xatolar bilan yozilgan ism va 
familiyalarni oʻzgartirish orqali tilimiz tozaligini 
taʼminlash zarurligi haqida ancha yillardan 
buyon kuyinchaklik bilan gapirib keladi. Lekin 
hayotda buning natijasini koʻryapmizmi? 
Kunlar, yillar oʻtgan sayin tilimizni kamsitish 
boʻyicha yangidan yangi muammolar paydo 
boʻlayotgandek. Eng achinarlisi, bunday 
muammolarni oʻzimiz yaratyapmiz.

Toshkentda ikkita 50 qavatdan baland 
osmonoʻpar bino qad rostlagan. Biri 
“Nest One”, ikkinchisi “Piramit Tower”. 
Birinchisining maʼnosi “bir uya, bir maskan, 
bir makon” degani. Ikkinchisining maʼnosi 
esa “Piramida minorasi” yoki “Piramida 
burji”ni anglatadi.

Poytaxtimiz markazidagi Beshyogʻoch 
mavzesida ajoyib dam olish maskani 
joylashgan. U “Magic city” deb nomlangan. 
Maʼnosi — sehrli shaharcha. Undan uncha 
uzoq boʻlmagan masofada odamlar hordiq 
chiqaradigan yana bir joy mavjud. Uning 
nomi “Seoul Mun”. Chilonzor tumanidagi 
bolalarimizning eng sevimli dam olish 
bogʻining nomi ham juda antiqa — Gʻafur 
Gʻulom nomidagi “Dream park”.

Nega “Nest One”, “Piramit Tower”, 
“Magic city”, “Seoul Mun”, “Dream park”? 

Axir Toshkent poytaxt shahar. 
Davlat tili — oʻzbek tili. Qancha 

oʻylasam ham shu savollarga javob 
topa olmadim. “Seoul Mun” degani “Seul 

darvozasi” maʼnosini anglatar ekan va 
mazkur dam olish maskanini janubiy koreya
lik doʻstlarimiz quribdi. Shu bois, uning 
bunday nomlanishini tushunish mumkindir. 
Lekin qolganlarining yuqoridagicha 
nomlanishiga qanday asos bor? Nahotki, 
Toshkent markazidagi eng baland ikki binoni 
nomlash uchun oʻzbekcha nomlar topilmagan 
boʻlsa? “Piramit Tower”ni toʻgʻridan toʻgʻri 
“Piramida minorasi” yoki “Piramida burji” 
desak, birov bizga urishadimi? “Magic 
city”ni “Sehrli shaharcha” desak, juda 
chiroyli jaranglaydi-ku, shunday emasmi? 
Gʻafur Gʻulom nomidagi “Dream park” juda 
antiqa ekanini yuqorida aytdim. Nega uni 
“Gʻafur Gʻulom nomidagi orzular bogʻi” 
demadik?

Keyingi yillarda mamlakatimiz 
shaharlaridagi koʻchalar, binolar, turar 
joy majmualari, savdo markazlari, 
istirohat bogʻlari va boshqa obyektlarni 
xorijiy ifodalarda nomlash oʻziga xos 
“kimoʻzar” musobaqasiga aylanib ketdi. 
Poytaxtimiz koʻchalarini aylanib koʻring, 
deyarli oʻzbekcha yozuv uchratmaysiz. 
Qishloqlarimizda ham bu salbiy holat 
anʼanaga aylanib borayotgani achinarli. 
Nazarimda, mazkur masalaga jiddiyroq 
yondashadigan vaqt yetdi. Zero, bu 
shunchaki nom tanlash emas, balki milliy 
tilimiz, madaniyatimiz va oʻzligimizni asrash 
masalasi hisoblanadi.

Yana bir narsani hech qachon unutmaslik 
lozim: xorijiy nom har doim ham taraqqiyot 
belgisi emas. “City”, “Park”, “Tower”, 
“Residence”, “Mall” kabi soʻzlarni qoʻshish 
bino yoki obyektni zamonaviyroq qilib 
qoʻymaydi. Inshootning sifati, qulayligi va 
meʼmoriy qiyofasigina uning asl qadrini 
belgilaydi, nomi esa...

Milliy nomlarimiz ham zamonaviy 
va jozibali boʻlishi lozim. Istirohat 
bogʻlarimizni, turar joy majmualarimizni, 
koʻcha va xiyobonlarimizni, savdo 
markazlarimizni chiroyli oʻzbekona nomlar 
bilan atasak, nima yoʻqotamiz? Bu orqali 
yurtimizning obodligini va tilimizning 
goʻzalligini koʻz-koʻz qilamiz, xolos.

Xorijlik investorlar uchun ham milliy 
nomlardan foydalanishga yoʻl ochish 
mumkin. Oʻzbekistonda xorijiy kompaniya 
ishlayotgan boʻlsa, uning xalqaro 
brendini saqlab qolish lozim, albatta. 
Ammo mahalliy obyektning rasmiy nomi 
oʻzbekcha boʻlishiga toʻsqinlik qilmaslik 
kerak. Zarur hollarda uning boshqa tildagi 
nomini ham qoʻshimcha ravishda yozib 
qoʻyish mumkin.

Nom tanlashda jamoatchilik fikri, albatta, 
inobatga olinishi lozim. Katta obyektlarga 
nom berishda tilshunoslar, tarixchilar, 
meʼmorlar va keng jamoatchilik ishtirok etsa, 
tasodifiy yoki faqat reklama maqsadidagina 
tanlangan nomlar kamayadi.

Tilning mavqei faqat qonun bilan emas, 
hayotda qanchalik qoʻllanilishi bilan ham 
belgilanadi. Agar bola har kuni koʻchada, 
bogʻda, savdo markazi va baland binolarda 
oʻzbekcha nomlarni, soʻzlarni, reklama 
hamda eʼlonlarni koʻrib oʻssa, u oʻz tilini 
tabiiy ravishda qadrlay boshlaydi. Bu yerda 
eng muhim jihat xorijiy nom yoki tilni rad 
etish emas, balki oʻz ona tilimizni ikkinchi 
darajaga tushirib qoʻymaslikdir.

Menimcha, yurtimizda yangi 
qurilayotgan yirik jamoat obyektlariga 
nom berishda oʻzbek tilidagi nomlarning 
ustuvor boʻlishi shart qilib belgilanishi 
kerak. Bu milliy gʻururimizni ham, shahar 
va qishloqlarimizning oʻziga xos meʼmoriy 
qiyofasini ham yanada mustahkamlaydi.

Maqolamizni Prezidentimizning 
quyidagi fikrlari bilan yakunlasak. Unda 
bugun tilimizga nisbatan eʼtibor qanday 
boʻlishi kerakligi ifodasini topgan va 
bu boradagi vazifalarimiz aniq belgilab 
berilgan:

“Har birimiz davlat tiliga boʻlgan 
eʼtiborni mustaqillikka boʻlgan eʼtibor 
deb, davlat tiliga ehtirom va sadoqatni ona 
Vatanga ehtirom va sadoqat deb bilishimiz, 
shunday qarashni hayotimizning ajralmas 
qoidasiga aylantirishimiz lozim.

Bu olijanob harakatni barchamiz 
oʻzimizdan, oʻz oilamiz va jamoamizdan 
boshlashimiz, ona tilimizga, urf-odat va qad
riyatlarimizga boʻlgan hurmatni, Vatanga 
mehrimizni amaliy faoliyatimizda namoyon 
etishimiz kerak”.

